
Útdráttur 

Langstærsti hluti eigna lánastofnana eru útlán til einstaklinga og félaga. Mikilvægt er því 

fyrir lánastofnanir að hafa gott eftirlit með útlánum en léleg gæði útlána geta til að 

mynda verið vegna vanhugsaðra lánveitinga eða niðursveiflu í hagkerfinu. Nauðsynlegt 

er fyrir lánastofnanir að geta metið út frá eftirliti með útlánum hvort þörf sé á að grípa 

til sérstakra úrræða, eins og að niðurfæra útlán vegna ýmissa þátta. Vandræðaútlán 

geta haft gríðarleg áhrif á fjárhagsstöðu lánastofnana með versnandi afkomu þeirra og 

minna eigið fé. Því er mikilvægt fyrir eftirlitsaðila í lánastofnunum að hafa góða yfirsýn 

yfir þau útlán sem eru ekki líkleg til að endurheimtast að fullu. Til þess þarf að vera 

öflugt flokkunarkerfi útlána sem getur beint sjónum eftirlitsaðila í lánastofnunum að 

þeim útlánum sem þarfnast aðhalds. 

Markmið ritgerðarinnar er að greina helstu aðvörunarljós vandræðaútlána og nýta 

þau í flokkunarkerfi útlána sem lánastofnun getur nýtt í daglegum rekstri. Aðallega er 

horft til kerfis sem útlánaeftirlit getur notað til að færa niður útlán og sjá fyrir vandamál 

áður en alvarleiki þeirra verður meiri. Sett er upp tvenns konar flokkunarkerfi útlána 

fyrir lánastofnanir. Það fyrra svipar til þeirra flokkunarkerfa sem notuð eru af 

fjármálaeftirlitum ýmissa landa og það seinna er sett upp út frá væntu tapi lántaka. 

Fyrra flokkunarkerfið var prófað á útlánasafni Arion banka og var notast við fimm flokka 

flokkunarkerfi eins og til dæmis 59% landa gera samkvæmt könnun Alþjóðabankans árið 

2012 á verklagi varðandi flokkunarkerfi útlána. Helstu niðurstöður flokkunarkerfis útlána 

út frá útlánasafni Arion banka og ársreikningaskrár Creditinfo eru þær að mikil fylgni er á 

milli vandræðaútlána og félaga sem hafa háar nettó skuldir á móti EBITDA. Jafnframt er 

lágt eiginfjárhlutfall félaga mikilvægt aðvörunarljós í flokkunarkerfi útlána. Þar af 

leiðandi er mikilvægt að flokkunarkerfi útlána nýti ársreikningatölur félaga. Notast er við 

útlánaaðferð í uppsettu flokkunarkerfi við flokkun útlána fremur en lántakaaðferð vegna 

mismunandi trygginga fyrir útlán og veðhlutfalls útlána. Að lokum er bent á að 

nauðsynlegt er að upplýsingakerfi lánastofnunar sé mjög gott og sýni réttar upplýsingar 

við notkun á flokkunarkerfi útlána annars er hætta á að útlán flokkist í rangan flokk. 

1  Inngangur 

Langstærsti hluti eigna lánastofnana eru útlán til einstaklinga og félaga. Mikilvægt er því 

fyrir lánastofnanir að hafa gott eftirlit með útlánum en léleg gæði útlána geta til að 

mynda verið vegna vanhugsaðra lánveitinga eða niðursveiflu í hagkerfinu. Nauðsynlegt 

er fyrir lánastofnanir að geta metið út frá eftirliti með útlánum hvort þörf sé á að grípa 

til sérstakra úrræða, eins og að niðurfæra útlán vegna ýmissa þátta. Vandræðaútlán (e. 

non performing loan) geta haft gríðarleg áhrif á fjárhagsstöðu lánastofnana með 

versnandi afkomu þeirra og minna eigið fé. Vandamálið eykst ef ekkert flokkunarkerfi er 

til að tryggja tímanlega uppgötvun vandræðaútlána. Tap lánastofnunar vegna 

vandræðaútlána verður þá falið sem skilar vöntun á niðurfærslu útlána og ofmetnu eigið 

fé lánastofnunar. Í stað þess að fara í viðeigandi úrbætur til að bæta eigið fé 

lánastofnunar með því að herða til að mynda útlánareglur gæti hún tekið upp á því að 

greiða til dæmis út arð sem myndi lækka eigið fé enn fremur (Comptroller of the 

Currency Administrator of National Banks, 1998). 

Rannsóknir hafa sýnt að bandarískar lánastofnanir eru tregari til að færa niður útlán 

þegar illa gengur og fjármálakreppa ríður yfir. Á miklum uppsveiflutímum eru þær aftur 

á móti gjarnari á að niðurfæra útlán til að laga vanskilahlutföll sín til að skapa ákveðna 

vörn fyrir verri tímabil. Áhrifaríkt lánaflokkunarkerfi er því mikilvægt í rekstri 

lánastofnana til að ná settum markmiðum um stöðugt eftirlit eigna til að viðhalda 

fullnægjandi niðurfærslum útlána á öllum tímum (Ridzak, 2012). 

Eftir fjármálakreppu síðustu ára hafa lánastofnanir varið meiri tíma í að fylgjast með 

eignum sínum og hert útlánareglur. Viðfangsefni ritgerðarinnar er flokkunarkerfi útlána 

hjá lánastofnunum með áherslu á útlán til félaga á Íslandi en minni áhersla er lögð á 

útlán til einstaklinga. Ástæða þess er að mælikvarðar á félög og einstaklinga eru mjög 

svipaðir. Munurinn liggur fyrst og fremst í því að unnt er að nota til að mynda 

ársreikningagögn fyrir útlán til félaga en sjónum er sérstaklega beint að þeim í 

ritgerðinni. Það er hins vegar ekki möguleiki þegar um útlán til einstaklinga er að ræða. 

Útlán til lánastofnana eru ekki sérstaklega rannsökuð hér þar sem mælt hefur verið með 

að nota frekar í þeim tilvikum einkunnir viðurkenndra lánshæfismatsfyrirtækja. 

Markmið ritgerðarinnar er að finna helstu aðvörunarljós útlána og nýta þau í 

flokkunarkerfi útlána sem lánastofnun getur nýtt í daglegum rekstri. Aðallega er horft á 

kerfi sem útlánaeftirlit getur notað til að færa niður vandræðaútlán og sjá fyrir 

vandamál áður en alvarleikinn verður meiri. Í mörgum löndum, þar á meðal á Íslandi, 

hafa eftirlitsstofnanir með lánastofnunum komið upp kerfi til að flokka lántaka 

lánastofnana. Á Íslandi senda lánastofnanir mánaðarlega lánasafnsskýrslu yfir stöðu 

útlána til Fjármálaeftirlits Íslands (Fjármálaeftirlitið) (Thor Magnus Berg, apríl 2013). 

Oftast nær eru lánastofnanir með talsvert flóknara innra matskerfi en staðlaðar skýrslur 

frá eftirlitsaðilum þess lands. Nokkur lönd hafa tekið skrefið lengra og hafa notað 

skýrslurnar til að meta niðurfærsluþörf lánastofnana. Útlánatöp eru viðurkennd með því 

að niðurfæra útlánin. 

Þýðingarmikið er fyrir eftirlitsaðila í lánastofnunum að hafa góða yfirsýn yfir þau 

útlán sem ekki eru líkleg til að endurheimtast að fullu. Til þess þarf að vera öflugt kerfi 

sem getur beint sjónum eftirlitsaðila í lánastofnunum að þeim útlánum sem þarfnast 

aðhalds. 

Ritgerðin skiptist í fimm kafla. Annar kafli fjallar um hvað fræðin segja um 

vandræðaútlán og skoðaðar eru rannsóknir á vandræðaútlánum. Jafnframt er stuttlega 

vikið að flokkunarkerfi annars vegar Fjármálaeftirlits Hong Kong og hins vegar 

Fjármálaeftirlits Íslands. Þá er skilgreining Basel II á útláni í vanskilum skoðuð og rýnt í 

mælikvarða Alþjóðagjaldeyrissjóðsins á hvað séu útlán í vanskilum. Í þriðja kafla er farið 

yfir helstu aðvörunarljós útlána. Þá fjallar fjórði kaflinn um uppsetningu flokkunarkerfis 

útlána eftir þeim helstu aðvörunarljósum sem rannsóknin mun leiða af sér. Uppsett 

flokkunarkerfi verður prófað á útlánasafni Arion banka og verða niðurstöður þeirrar 

prófunar nýttar við uppstillingu flokka flokkunarkerfisins eftir alvarleika flokkanna. Að 

lokum eru helstu niðurstöður ritgerðarinnar dregnar saman. 

2 Fræðirýni, reglur og mælikvarðar 

Ýmsar erlendar rannsóknir, ritgerðir og umfjallanir er að finna um flokkunarkerfi útlána 

hjá lánastofnunum. Engar íslenskar rannsóknir hafa hins vegar verið gerðar sem einblína 

á flokkunarkerfi útlána. Hjá íslensku viðskiptabönkunum er notast við flokkunarkerfi sem 

flokkar niður lántaka í fjóra flokka eftir gæði útlánsins en hins vegar er ekki mikið fjallað 

um þau kerfi. 

2.1 Erlend fræðirýni 

Ýmislegt er að finna um flokkunarkerfi útlána á hinum ýmsu miðlum og í fræðiritum. 

Í þessum kafla verður fyrst fjallað um tvær fræðigreinar Stephan Barisitz um 

vandræðaútlán (e. non performing loan) annars vegar í Mið-, Austur- og Suðaustur-

Evrópu og hins vegar í Vestur-Evrópu. Því næst verður fjallað um könnun 

Alþjóðabankans á verklagi varðandi flokkunarkerfi útlána og virðismat útlána hjá 

aðildarríkjum Alþjóðabankans. Að lokum verður flokkunarkerfi Fjármálaeftirlits Hong 

Kong skoðað. 

2.1.1 Stephan Barisitz um vandræðaútlán annars vegar í Mið-, Austur- og 
Suðaustur-Evrópu og hins vegar í Vestur-Evrópu 

Stephan Barisitz hefur gert tvær rannsóknir um það hvernig lönd skilgreina 

vandræðaútlán og gefið niðurstöður þeirra út. Fyrri rannsóknin fjallar um það hvernig 

tíu lönd í Mið-, Austur- og Suðaustur-Evrópu skilgreina vandræðaútlán og sú seinni um 

sömu skilgreiningu níu landa í Vestur-Evrópu.  

Eins og tafla 1 sýnir þá telja þrettán af nítján fjármálaeftirlitum þeirra landa sem 

rannsóknin náði til, að til þess að útlán teljist vera vandræðaútlán þurfi það að minnsta 

kosti að uppfylla annað af tveimur eftirfarandi skilyrðum: 

 Greiðsla höfuðstóls og/eða vaxta af útláni er meira en 90 daga í vanskilum. 

 Til staðar eru undirliggjandi og vel skilgreindir veikleikar á útláni eða hjá 
lántaka.  

Tafla 1. Flokkunarkerfi annars vegar í Mið-, Austur og Suðaustur-Evrópu og hins vegar í Vestur-Evrópu 

Land Útlánaflokkun

Greiðsla höfuðstóls 

eða vaxta er í meira 

en 90 daga 

vanskilum

Tilvist undirliggjandi 

vel skilgreindra 

veikleika á útláni 

eða lántaka Lántakaaðferð

Búlgaría 1:Í skilum,2:Á athugunarlista,3:Slæm útlán Já Já Já

Króatía 1:A ,2:B (B1, B2, B3),3:C Já Já Nei

Tékkland

1:Í skilum,2:Á athugunarlista,3:Undirmálsútlán 

4:Slæm útlán,5:Tapsútlán Já Já Já

Ungverjaland

1:Í skilum,2:Á athugunarlista,3:Undirmálsútlán 

4:Slæm útlán,5:Tapsútlán Já Já Nei

Pólland

1:Í skilum,2:Á athugunarlista,3:Undirmálsútlán 

4:Slæm útlán,5:Tapsútlán Já Já Já

Rúmenía

1:Í skilum,2:Á athugunarlista,3:Undirmálsútlán 

4:Slæm útlán,5:Tapsútlán X Já Já

Rússland

1:Í skilum,2:Á athugunarlista,3:Undirmálsútlán 

4:Slæm útlán,5:Tapsútlán X Já Já

Serbía 1:A ,2:B,3:C,4:D,5:E Já Já Já

Slóvakía 1:Í skilum,2:Undirmálsútlán 3:Slæm 

útlán,4:Tapsútlán Já Já Já

Úkraína

1:Í skilum,2:Á athugunarlista,3:Undirmálsútlán-

Ekki vanskil,3:Undirmálsútlán-Í vanskilum 

5:Slæm útlán,6:Tapsútlán X Já Já

Austurríki 1:Í skilum,2:Á athugunarlista,3:Slæm 

útlán,4:Tapsútlán Já Já Nei

Finnland X Já X Já

Frakkland X Já Já Nei

Þýskaland X Já Já Nei

Írland X Já Já Nei

Ítalía 1:Í skilum,2:Undirmálsútlán,3:Yfir 90 daga 

vanskil,4:Tapsútlán:5:Endurskipulögð útlán Já Já Já

Portúgal

X Já Já

Ef útlánið í 

vanskilum er yfir 25% 

af heildar 

fyrirgreiðslu lántaka

Spánn 1:Í skilum,2:Undirmálsútlán,3:Óvissa með 

endurgreiðslu vegna yfir 90 daga 

vanskil,4:Óvissa með endurgreiðslu vegna 

annars en yfir 90 daga vanskil:5:Afskrifa Já Já

Ef útlánið í 

vanskilum er yfir 25% 

af heildar 

fyrirgreiðslu lántaka

Bretland X Já X Nei  

Tafla 1 sýnir jafnframt hvort fyrirskipandi flokkunarkerfi sé í þeim löndum sem 

rannsóknin tekur til en algengast er að notast sé við fimm flokka kerfi í þessum löndum 

eins og mynd 1 sýnir. 

Ekkert fyrirskipandi 
flokkunarkerfi

32%

3 Flokkar
5%

4 Flokkar
11%

5 Flokkar
47%

6 Flokkar
5%

 

Mynd 1. Fjöldi flokka í flokkunarkerfi útlána annars vegar í Mið-, Austur- og Suðaustur-Evrópu og hins 
vegar í Vestur-Evrópu 

Tafla 1 sýnir að lokum hvernig hvert land fyrir sig flokkar lántaka þegar hluti af 

útlánum lántaka eru vandræðaútlán. Sjá má á töflu 1 að 63%, eða tólf lönd af nítján, 

flokka eftir lántakaaðferðinni og 37%, eða sjö af nítján, flokka eftir útlánaaðferðinni. 

(Barisitiz, 2011, 2013)) 

2.1.2 Kannanir Alþjóðabankans á verklagi varðandi flokkunarkerfi útlána og 
virðismat útlána 

Alþjóðabankinn gerði árið 2002 könnun á samtals 23 aðildarríkjum Basel 

samstarfshópsins (e. Basel Core Principles Liaison Group) en sjá má á mynd 2 hvaða lönd 

falla þar undir. 

Mynd 2. Fjöldi flokka í flokkunarkerfi útlána samkvæmt könnun Alþjóðabankans árið 2002 

Meginmarkmið Basel samstarfshópsins er að skiptast á skoðunum um alþjóðlega 

fjármálaeftirlitsstaðla. Könnun Alþjóðabankans leiddi í ljós að í nítján löndum er það 

fjármálaeftirlit þess lands sem útbýr flokkunarkerfið á meðan það er í höndum 

lánastofnana í fjórum löndum. Flokkar flokkunarkerfis útlána hjá aðildarríkjum Basel 

samstarfshópsins eru frá þremur og upp í níu en sjá má á mynd 2 að fimm flokka kerfi er 

notað af ellefu löndum. 

Ekkert 
fyrirskipandi 

flokkunarkerfi
18%

3 Flokkar
9%

4 Flokkar
13%

5 Flokkar
48%

6 Flokkar
4%

7 Flokkar
4%

9 Flokkar
4%

 

Mynd 3. Fjöldi flokka í flokkunarkerfi útlána samkvæmt könnun Alþjóðabankans árið 2002 

Könnunin sýnir jafnframt að mismunandi er hvernig löndin skilgreina vandræðaútlán. 

Sum lönd telja að vandræðaútlán séu útlán sem eru niðurfærð á meðan önnur telja að 

ef útlánið er í vanskilum sé það vandræðaútlán. Könnunin fer einnig vel yfir 

trygginganotkun og hvaða aðferð er notuð við flokkun lántaka þegar hluti af útlánum 

þeirra eru komin í vanskil og er það birt í kafla 3.4 (World Bank Group, 2002). 

Alþjóðabankinn hefur nú gert umfangsmeiri kannanir á verklagi varðandi 

flokkunarkerfi útlána og virðismat útlána. Seinasta könnun var gerð árið 2012 og þá í 

samtals 143 löndum en sendur var út listi til þátttökulanda með 270 spurningum. Af 

þessum 143 löndum eru 112 lönd eða 78% með eigið flokkunarkerfi þar sem 

lánastofnanir þeirra landa þurfa að skila inn flokkun á útlánum sínum. Af þeim 106 

löndum sem gáfu upp fjölda flokka í flokkunarkerfi útlána eru 63 lönd eða 59% með 

fimm flokka og 75% með fimm flokka eða fleiri. Sjá má skiptinguna milli landa í viðauka 

2. 

Ekkert fyrirskipandi 
flokkunarkerfi; 27; 20%

2 Flokkar; 3; 
2%

3 Flokkar; 4; 
3%

4 Flokkar; 19; 
14%5 Flokkar; 63; 

48%

6 Flokkar; 11; 
8%

≥ 7 Flokkar; 
6; 5%

 

Mynd 4. Fjöldi flokka í flokkunarkerfi útlána samkvæmt könnun Alþjóðabankans árið 2012 

2.1.3 Flokkunarkerfi Fjármálaeftirlits Hong Kong 

Flokkunarkerfi útlána hjá Fjármálaeftirliti Hong Kong var fyrst kynnt árið 1994. Kerfið 

hefur fimm flokka og teljast útlán í flokkum þrjú til fimm, eða neðstu þremur flokkunum, 

til vandræðaútlána: 

1. Í skilum án erfiðleika (e. Pass) 

Útlán lántaka eru að fullu í skilum eða vanskil á útlánum eru minniháttar eða undir 31 

dögum og full endurgreiðsla höfuðstóls og vaxta ekki í neinum vafa. 

2. Á athugunarlista (e. Special Mention) 

Útlán þar sem lántaki er að upplifa erfiðleika og getur mögulega lent í vandræðum með 

að greiða af útláni sínu ef erfiðleikarnir halda áfram. Í þessum flokki hafa útlán ekki verið 

niðurfærð. Þessi útlán hafa einn eða fleiri eftirfarandi eiginleika: 

 Fyrsta merki um lausafjárvanda, til dæmis með töfum á greiðslu höfuðstóls 
og/eða vaxta af útláninu.  

 Ófullnægjandi útlánaupplýsingar eins og ársreikningur félags ekki í boði eða 
til á réttum tíma. 

 Ástand og yfirráð tryggingar fyrir útlán er vafasamt. 

 Erfitt að fá viðeigandi gögn, ekki samvinna eða erfitt að hafa samband við 
lántaka. 

 Hægagangur í viðskiptum lántaka. 

 Sveiflur í efnahagslegum þáttum eða markaðsaðstæðum sem getur í 
framtíðinni haft skaðleg áhrif á lántaka. 

 Slæmar aðstæður í atvinnugrein lántaka. 

 Lántaki er í málarekstri sem getur haft veruleg áhrif á greiðslugetu hans. 

 Jafnvel þótt útlán sem um ræðir sé í lagi, á lántaki í vandræðum með 
greiðslur á öðrum útlánum, annaðhvort frá viðkomandi lánastofnun eða hjá 
öðrum lánastofnunum. 

3. Ófullnægjandi útlán (e. Substandard) 

Hér er átt við lántaka sem sýnir það mikla veikleika að vafi er á endurgreiðslu útláns. 

Lánveitandi treystir hér mikið á tryggingar sem eru fyrir útlánið og er möguleiki á að 

útlán sé með niðurfærslu. Þessi útlán hafa einn eða fleiri eiginleika: 

 Endurgreiðsla höfuðstóls og/eða vaxta útláns er í meira en 90 daga vanskilum 
og tryggingar eru ekki nægjanlegar upp í höfuðstól og áfallna vexti útláns. 

 Jafnvel þó endurgreiðsla höfuðstóls og vaxta útláns sé í meira en tólf mánaða 
vanskilum og tryggingar eru nægjanlegar upp í höfuðstól og áfallna vexti 
útláns er réttlætanlegt að flokka útlánið í þennan flokk.  

 Réttlætanlegt getur verið að flokka útlán í þennan flokk ef það er ótryggt eða 
tryggt að hluta, jafnvel þó að vanskil útláns séu 90 dagar eða minna, þegar 
hætta er á að lántaki geti ekki endurgreitt höfuðstól og/eða vexti útláns. 

4. Endurgreiðslur óvissar (e. Doubtful) 

Útlán verður ekki endurgreitt að fullu og lánveitandi gerir ráð fyrir að tapa hluta af 

höfuðstól og vöxtum útláns að teknu tilliti til nýtanlegra trygginga fyrir útlán. Útlán í 

þessum flokki eru því með niðurfærslu. Þessi útlán hafa einn eða fleiri eftirfarandi 

eiginleika: 

 Endurgreiðsla höfuðstóls og/eða vaxta útláns er í meira en 6 mánaða 
vanskilum og tryggingar eru ekki nægjanlegar upp í höfuðstól og áfallna vexti 
útláns. 

 Ef útlán er ótryggt eða eingöngu að hluta tryggt getur verið réttlætanlegt að 
flokka útlán í þennan flokk þó vanskil útláns séu minni en sex mánuðir. Til að 
mynda ef vanskil eru yfir 90 daga, lántaki deyr, verður gjaldþrota eða honum 
slitið.  

5. Tapsútlán (e. Loss) 

Hér er átt við útlán þar sem lítið sem ekkert fæst upp í höfuðstól og vexti útláns þrátt 

fyrir að allar innheimtuaðgerðir hafi verið reyndar. Hér eru útlán niðurfærð að mestu 

leyti. 

Reglur Fjármálaeftirlits Hong Kong miða jafnframt við það að öll útlán einstaklinga 

eigi að fara í sama flokk, til dæmis ef eitt af mörgum útlánum lántaka lendir í flokknum 

endurgreiðslur óvissar, fara öll útlán lántakans í þann flokk. Með öðrum orðum þá á að 

beita lántakaaðferð á útlán til einstaklinga. Varðandi útlán til félaga geta útlán flokkast í 

hvaða flokk sem er ef undirliggjandi tryggingar útláns eru fullnægjandi en útlán getur 

ekki farið í betri flokk en á athugunarlista. Sem dæmi ef lántaki er með eitt útlán í 

flokknum tapslán getur annað útlán hjá honum flokkast í vægari flokk vegna 

nægjanlegra trygginga á því útláni, en gæti ekki komist í betri flokk en á athugunarlista 

(Hong Kong Monetary Authority, 2007). 

2.2 Íslensk fræðirýni 

Nokkrar ritgerðir hafa fjallað um efni tengt flokkunarkerfi útlána hjá lánastofnun. Helstu 

rannsóknir eru eftirfarandi: 

 Anna Lilja Hallgrímsdóttir (2011) skrifaði MS verkefni árið 2011 um 
áhættumat einstaklinga og einblínir þá á lagalega þáttinn. 

 Ellert Hlöðversson (2010) skrifaði lokaverkefni um líkön vanskilahlutfalla 
Sparisjóðsins í Keflavík árið 2010. Líkan er gert með föllum af þekktum 
hagstærðum eins og stýrivöxtum og verðbólgu. Til þess að geta nýtt 
fyrrgreindar stærðir er notast við spár frá greiningaraðilum og fagaðilum. 

 Elma Rún Friðriksdóttir (2006) skrifaði MS verkefni um nýjar eiginfjárreglur 
fjármálafyrirtækja árið 2006. Aðaláhersla verkefnisins er að fjalla um mat á 
vanskilalíkum einstaklinga. Meginniðurstaða verkefnisins er að hægt er að 
búa til líkan sem sýnir góða aðgreiningu á milli vanskilaaðila og þeirra sem 
eru það ekki. 

 Íris Hrund Bjarnadóttir (2013) skrifaði árið 2013 BS verkefni um greiningu 
ársreikninga. Niðurstöður hennar eru að reikningsskil félaga veita 
nytsamlegar upplýsingar um félög og hægt er sjá ýmislegt gagnlegt með 
kennitölugreiningu og með því að rýna í ársreikning félags. Jafnframt bendir 
hún á að kennitölur eru viðkvæmar fyrir villum. Bera þurfi kennitölur við 
félög innan sömu atvinnugreinar. 

 Stefán Þór Björnsson (2013) skrifaði MS verkefni um úrvinnslu vanskila í 
íslenska fjármálakerfinu árið 2013. Helstu niðurstöður þeirrar ritgerðar er að 
fyrir Ísland gefur vanskilahlutfall, reiknað út frá lántakaaðferð og bókfærðu 
virði útlána, bestu myndina af stöðu undirliggjandi útlánasafni. Jafnframt að 
stóru viðskiptabankarnir hafi eftir hrun aðallega beitt þremur aðferðum við 
að taka á vanskilum lántaka sinna. Höfuðstólsbreytingar voru mest notaðar 
fyrir félög, skilmálabreytingar fyrir einstaklinga en frystingar útlána voru 
einnig notaðar. 

Ekkert af þessum verkefnum fjallar beint um flokkunarkerfi útlána fyrir lánastofnanir 

en nýta má hluta af öllum ritgerðunum í þessu verkefni. 

2.2.1 Lánasafnsskýrsla Fjármálaeftirlitsins 

Lánasafnsskýrsla Fjármálaeftirlitsins tók gildi síðla árs 2008 eftir ráðleggingar 

ráðgjafafyrirtækisins Oliver Wyman um að hanna nýtt skýrsluform fyrir vandræðaútlán 

(Stefán Þór Björnsson, 2013).  

Lánasafnsskýrsla Fjármálaeftirlitsins flokkar lántaka með lántakaaðferð í þrjá flokka 

með nítján undirflokkum eftir því hvers konar endurskipulagningu þeir hafa gengið í 

gegnum eða eftir því í hversu miklum fjárhagserfiðleikum lántakar eru (Thor Magnus 

Berg, 2013).  

Tafla 2 birtir þá flokka sem finna má í skýrslu Arion banka um lánasafnskýrslu 

Fjármálaeftirlitsins (Arion bank, á.á). 

Tafla 2. Flokkar og undirflokkar lánasafnsskýrslu Fjármálaeftirlitsins  

Flokkur Undirflokkur

Í skilum án endurskipulagningar

Í skilum eftir endurskipulagningu Núvirðisskiptasamningur

Lánalenging

Skuldbreyting útlána í eigið fé

Afskrifað að hluta

Vandræðaútlán Frysting greiðslna

Lagalegur ágreiningur

Áður endurskipulagt

>90 daga vanskil

Niðurfærsla

Í endurskipulagningu:

-Forvinnsla

-Samningsviðræður

-Tilboð afhent

-Í skjalavinnslu

Í innheimtu  

Mynd 5 sýnir þróun vandræðaútlána samkvæmt lánasafnsskýrslu Fjármálaeftirlitsins 

hjá Arion banka og Íslandsbanka. Sjá má mikla lækkun frá árslokum 2012 til ársloka 2014 

hjá báðum viðskiptabönkunum og hefur hlutfallið lækkað meira hjá Íslandsbanka en hjá 

Arion banka á þessu tímabili. 

Mynd 5. Þróun vandræðaútlána samkvæmt lánasafnsskýrslu Fjármálaeftirlitsins hjá Arion banka og 
Íslandsbanka  

2.3 Mælikvarðar Alþjóðagjaldeyrissjóðsins 

Alþjóðagjaldeyrissjóðurinn hefur unnið náið með seðlabönkum um allan heim og 

alþjóðastofnununum að þróun fjárhagslegra áhættuvísa fyrir lönd í heiminum til þess að 

þau geti greint gæði lánastofnana í sínu landi. Tilgangur áhættuvísanna er sá að yfirvöld 

geti betur fylgst með hættum í fjármálakerfinu og gefið þeim meiri tíma til að bregðast 

við. Áhættuvísarnir skiptast í tvennt, grunnáhættuvísa (e. core set) og 

viðbótaráhættuvísa (e. encouraged set). Grunnáhættuvísarnir eru taldir skipta öll lönd 

máli og skiptast í fimm flokka sem skiptast svo niður í tólf áhættuþætti. 

Viðbótaráhættuvísarnir eru meira til stuðnings ef þess er þörf, þeir skiptast í sex flokka 

sem skiptast svo niður í 28 áhættuþætti. 

Tafla 3. Fjárhagslegir grunnmælikvarðar Alþjóðagjaldeyrissjóðsins vegna lánastofnana  

Eiginfjárhlutfall Eiginfjárgrunnur af áhættugrunni eigna

Eiginfjárþáttur A af áhættugrunni eigna

Bókfært virði vandræðaútlána af eiginfjárgrunni

Gæði eigna Vandræðaútlán af heildarkröfuvirði útlána

Skipting lána eftir atvinnugrein af heildarútlánum

Hagnaður og arðsemi Arðsemi eigna

Arðsemi eiginfjár

Vaxtatekjur af heildartekjum

Kostnaður annar en vaxtakostnaður af heildartekjum

Lausafjáráhætta Lausafjáreignir af heildareignum

Lausafjáreignir af skammtímaskuldum

Markaðsáhætta Nettóstaða gjaldeyriseigna af eiginfjárgrunni

Fjárhagslegir grunnmælikvarðar vegna innlánastofnanna

 

Sjá má að vandræðaútlán af heildarkröfuvirði útlána er sá mælikvarði sem er helst 

notaður fyrir gæði eigna. Fyrir allflestar lánastofnanir eru útlán mikilvægasta eignin og 

er því augljóst að gæði útlána skipta lánastofnun einna mestu máli til að hún lendi ekki í 

vandræðum. Vegna mikilvægi þess telur Alþjóðagjaldeyrissjóðurinn vandræðaútlán sem 

hlutfall af heildarkröfuvirði útlána vera þýðingarmesta mælikvarðann á gæði eigna 

(International Monetary Fund, 2006). 

2.4 Hvað er vandræðaútlán? 

Þó að hugtökin útlán í skilum og vandræðaútlán hafi verið notuð lengi og talin skipta 

miklu máli hefur hvorugt hugtakið fengið skilgreiningu sem sameinast hefur verið um að 

nota um allan heim. Útlán í skilum eru almennt talin þau útlán þar sem greiðslur af 

höfuðstól útlánsins og vaxtagreiðslur af því eru minna en 91 daga í vanskilum og þar 

sem lántaki uppfyllir lánaskilmála hvað varðar tryggingar og endurgreiðsluáætlun 

útlánsins. Margar lánastofnanir telja almennt séð að vandræðaútlán séu í víðum 

skilningi þau útlán þar sem ekki hefur verið staðið við upphaflega lánaskilmála. Íslensku 

viðskiptabankarnir gera upp eftir alþjóðlegu reikningsskilastöðlunum (IFRS) og hafa 

Basel II reglurnar verið innleiddar á Íslandi (Thor Magnus Berg, 2013). Í IAS 39 er fjallað 

um hvað eru vandræðaútlán, en breyting mun eiga sér stað árið 2018 með innleiðingu 

IFRS 9, sem kemur í stað IAS 39 (Sue Lloyd, 2014). Basel II, nánar tiltekið tilskipun númer 

2006/48/EB og tilskipun númer 2006/49/EB fjallar einnig um það hvað séu 

vandræðaútlán (European Union, 2006). 

2.4.1 Samanburður á afkomukynningum stóru íslensku viðskiptabankanna 

Afkomukynningar stóru íslensku viðskiptabankanna fyrir árið 2014 sýna meðal annars 

mismunandi áherslur þeirra á flokkun vandræðaútlána:  

 Arion banki skilgreinir vandræðaútlán sem útlán í yfir 90 daga vanskilum 
og/eða niðurfærð útlán og birtir vandræðaútlánin sem hlutfall af 
heildarútlánum til lántaka. Arion banki birtir sérstaklega í afkomukynningunni 
útlán í yfir 90 daga vanskilum. 

 Íslandsbanki birtir vandræðaútlán samkvæmt lánasafnsskýrslu 
Fjármálaeftirlitsins og sýnir sérstaklega hlutfall lántaka sem eru í yfir 90 daga 
vanskilum af heildarútlánum til lántaka. Einnig birtir Íslandsbanki útlán í yfir 
90 daga vanskilum og/eða niðurfærð útlán sem hlutfall af heildarútlánum til 
lántaka.  

 Landsbankinn sýnir þróun vandræðaútlána sem hlutfall af útlánum í yfir 90 
daga vanskilum af heildarútlánum til lántaka. 

Það má sjá að yfir 90 daga vanskil á útlánum spilar stórt hlutverk sem mælikvarði á 

vandræðaútlánum hjá stóru íslensku viðskiptabönkunum. Á mynd 6 má sjá mikla lækkun 

á vandræðaútlánum hjá Landsbankanum frá árslokum 2012 til ársloka 2014, eða úr 

31,4% í 6,3%. 

Mynd 6. Þróun vandræðaútlána og útlána í yfir 90 daga vanskilum hjá stóru íslensku 
viðskiptabönkunum 

2.4.2 Alþjóðlegu reikningsskilastaðlarnir 

Alþjóðlegu reikningsskilastaðlarnir (IFRS) voru teknir upp hér á landi árið 2005 af 

lánastofnunum. Með upptöku staðlanna var IAS 39 tekinn upp sem fjallar meðal annars 

um niðurfærslur útlána (Deloitte, 2010). Niðurfærslur útlána á grunni IAS 39 byggja á 

stöðu útlána á reikningsskiladegi og af fenginni reynslu af innheimtu í stað væntinga um 

framtíðartap útlána (KPMG, 2007). Í rannsóknarskýrslu Alþingis (2010) er fjallað um það 

að þessar aðferðir hafi hentað íslensku viðskiptabönkunum fyrir hrun afar illa þar sem 

viðskiptabankarnir hafi vaxið gríðarlega. Með útlánum til nýrra lántaka er ekki hægt að 

byggja á fenginni reynslu og lántakar ekki með þekkt vanskil í bókum lánveitandans. 

Samkvæmt IAS 39.59 og 39.61 er um vandræðaútlán að ræða ef það eru 

vísbendingar um lækkun á virði þess. Mögulegar vísbendingar samkvæmt stöðlunum eru 

eftirfarandi (European Commission, 2011): 

 Miklir fjárhagsörðugleikar lántaka. 

 Brot á samningi, svo sem vanskil á greiðslum af höfuðstól og/eða á 
vaxtagreiðslum. 

 Ívilnanir veittar af lánveitanda til lántaka sem lánveitandi myndi ekki 
venjulega veita. 

 Miklar líkur á gjaldþroti lántaka. 

 Viðurkenning á virðisrýrnun á útláninu á fyrra tímabili. 

 Brotthvarf virks markaðar á fjáreigninni vegna fjárhagsörðugleika lántakans. 

 Veruleg lækkun á markaðsvirði skuldabréfa lántaka. 

Í júlí 2014 kom út lokaútgáfa af IFRS 9 sem mun leysa IAS 39 af hólmi. Stærstu 

breytingar eru þær að lánastofnanir þurfa að meta framtíðar virðisrýrnun á útlánum, 

tólf mánuði fram í tímann, um leið og útlán eru veitt. Þetta er mikilvæg breyting því með 

henni er ekki eingöngu horft á sögulegar og núverandi upplýsingar, heldur einnig 

framsýnar upplýsingar. Þessar breytingar ættu að taka á áhyggjum margra fjárfesta um 

að útlán séu virðisrýrð of lítið og of seint (Sue Lloyd, 2014). 

Endurskoðendafyrirtækið Deloitte gerði alþjóðlega könnun á því hver áhrif IFRS 9 

myndu vera á lánastofnanir. Í könnunni koma fram sjónarmið frá 54 af stærstu 

lánastofnunum heimsins, þ.m.t. fjórtán lánastofnana sem taldar eru alþjóðlega 

kerfislega mikilvægar. Helstu niðurstöður eru eftirfarandi (Rhys, Mickeler & Harvey, 

2014): 

 56% lánastofnana telja að breytingin muni krefjast hækkunar á útlánakjörum 
og þóknunum lántaka sinna. 

 70% lánastofnana telja að vænt tap samkvæmt IFRS 9 verði hærra en 
núverandi kröfur IAS 39 segja til um. 

 Meira en helmingur telur að niðurfærslur eigi eftir að hækka um allt að 50% 
yfir alla eignaflokka nema verðbréf. 

Mynd 7. Ef gert er ráð fyrir óbreyttum markaðsaðstæðum, hversu mikið munu niðurfærslur þinnar 
lánastofnunar breytast við innleiðingu IFRS 9? 

2.4.3 Skilgreining Basel II á vandræðaútláni 

Basel nefndin rekur uppruna sinn til óróa sem fylgdi sundurliðun á Bretton Woods 

kerfinu sem festi gengi gjaldmiðla við Bandaríkjadal. Til að bregðast við þessum og 

öðrum alþjóðlegum röskunum á fjármálamörkuðum stofnuðu tíu iðnríki (G10) 

fyrrnefnda nefnd í lok árs 1974. Markmið hennar var og er að efla fjármálastöðugleika 

með því að bæta þekkingu á eftirlitshlutverki og gæði bankaeftirlits á heimsvísu. Nefndin 

leitast við að ná markmiðum sínum með útgáfu leiðbeininga og staðla varðandi eftirlit á 

lánastofnunum (Bank for International Settlements, 2014).  

Samkvæmt Basel II telst útlán vera vandræðaútlán þegar annað af neðangreindum 

atvikum eða bæði hafa átt sér stað: 

 Lánastofnun telur að lántakinn sé ólíklegur til að greiða skuldbindingar sínar 
gagnvart samstæðu lánastofnunnar að fullu án þess að viðkomandi 



 

27 

lánastofnun grípi til aðgerða eins og til dæmis að ganga á tryggingar 
skuldbindingarinnar. 

 Lántaki er í yfir 90 daga vanskilum varðandi hvaða skuldbindingu sem er sem 
skiptir samstæðu lánastofnunnar máli. Yfirdráttarlán er talið vera í vanskilum 
þegar lántaki hefur farið yfir tiltekna heimild á yfirdrættinum eða verið bent á 
að vera með lægri heimild en núverandi. 

Nánari skilgreining á fyrri lið, eða hvað felst í að vera ólíklegur til að greiða 

skuldbindingar sínar að fullu er eftirfarandi (Bank for International Settlements, 2006): 

 Lánastofnunin hættir að vaxtareikna útlánið. 

 Lánastofnunin hefur virðisrýrt útlánið vegna mikillar aukningar á 
útlánaáhættu frá því útlánið var fyrst veitt. 

 Lánastofnunin selur útlánið með talsverðum afföllum. 

 Lánastofnunin fer í endurskipulagningu á útláninu sem mun líklega leiða til 
eftirgjafar á útláni eða frestun afborgunar á höfuðstól, vöxtum og/eða 
gjöldum útlánsins. 

 Lánastofnunin samþykkir endurskipulagningu á útláninu sem leiðir líklega til 
skertrar fjárhagsskuldbindingar lántakans, til dæmis með eftirgjöf á skuldum 
eða frestun á greiðslu af höfuðstól, vöxtum eða gjöldum útlánsins. Lántaki 
hefur lagt fram gjaldþrotaskiptabeiðni eða farið fram á sambærilega vernd 
sem myndi koma í veg fyrir eða seinka endurgreiðslu á útláni til samstæðu 
lánastofnunarinnar. 

2.4.4 Tæknistaðall Evrópska bankaeftirlitsins um vandræðaútlán og ívilnun 
útlána 

Evrópska bankaeftirlitið (EBA) (e. European Banking Authority) gaf út í lok júlí 2014 

lokadrög af tæknistaðli fyrir skýrslugjöf á vandræðaútlánum og útlánum sem hlotið hafa 

ívilnun (e. forbearance). Ástæða fyrirhugaðrar innleiðingar á tæknistaðlinum er einkum 

sú að samræma á milli landa skilgreiningu á vandræðaútlánum og útlánum sem fengið 

hafa ívilnun. Þá er ætlunin með fyrirhugaðri innleiðingu tæknistaðalsins jafnframt sú að 

ná utan um umfang notkunar ívilnana á útlánum sem getur tafið niðurfærslu útlána. 

Samkvæmt tæknistaðlinum telst útlán vera vandræðaútlán þegar annað hvort 

neðangreindra atvika eða bæði hafa átt sér stað: 

 Útlán er í yfir 90 daga vanskilum eða full endurgreiðsla útláns er ólíkleg nema 
gengið sé á tryggingar fyrir útláninu.  

 Útlán er með niðurfærslu eða fellur undir skilgreiningu Basel II á vanskilum. 

Helsta gagnrýni á skilgreininguna á vandræðaútlánum er sú að öll útlán búa við þá 

hættu að vera ekki endurgreidd að fullu án þess að gengið sé jafnframt á tryggingar fyrir 

útlánunum en það er að vísu mismikil hætta. Samkvæmt lokadrögum tæknistaðals EBA 

er notast við útlánaaðferð við flokkun útlána en ef vandræðaútlán eru yfir 20% af 

heildarútlánum til lántaka á hins vegar að beita lántakaaðferð (Association for Financial 

Markets in Europe, 2013). 

Skilgreining á útláni sem fær ívilnun má skipta í tvo hluta samkvæmt lokadrögum 

tæknistaðals EBA eða: 

 Breyting á skilmálum og/eða skilyrðum á lánasamningi sem lántaki hefði ekki 
fengið nema hann væri í fjárhagslegum erfiðleikum. Til að mynda hagstæðari 
kjör fyrir lántaka en fyrri skilmálar lánasamningsins kváðu á um eða lántaki 
fær hagstæðari kjör en lántaki með svipaða áhættu. 

 Öll útlán eða hluti útlána eru endurfjármögnuð hjá lántaka sem hann hefði 
ekki fengið nema hann væri í fjárhagslegum erfiðleikum. 

Skilgreining á því hvað séu útlán sem fá ívilnun samkvæmt lokadrögum tæknistaðals 

EBA eftirlætur lánastofnunum mikið svigrúm til huglægs mats við að meta fjárhagslega 

erfiðleika lántaka (European Banking Authority, 2013). 

2.4.5 Vandræðaútlán út frá lántakaaðferð, útlánaaðferð og afborgunaraðferð 

Hægt er að reikna vandræðaútlán sem hlutfall af heildarútlánum lántaka á þrjá 

mismunandi vegu eða eftir: 

 Lántakaaðferð: Þá er miðað við að öll útlán til lántakans séu vandræðaútlán 
ef eitt útlán telst vera vandræðaútlán. 

 Útlánaaðferð: Með útlánaaðferðinni fer vanskilahlutfallið eftir því útláni sem 
telst vera vandræðaútlán. Þá er miðað við að allt útlánið sé í vanskilum ef 
einhver afborgun þess er komin í yfir 90 daga vanskil.  

 Afborgunaraðferð: Eingöngu afborgun af útláninu telst vera vandræðaútlán. 

Í afkomukynningum þriggja stærstu íslensku viðskiptabankanna fyrir árið 2014 er 

mesta áherslan lögð á vanskilahlutfall út frá útlánaaðferð. 

Útlán lánastofnunar til einstakra lántaka eða tengdra aðila felur oft í sér mismunandi 

tegundir af útlánum með mismunandi endurgreiðslutímabili og áhættusniði. Þó að það 

sé ekki óalgengt að lántaki sé í vanskilum á einu útláni en standi skil á öðrum, þá er 

líklegt að erfiðleikar hans við að greiða af einu útláni smitist yfir á önnur útlán hans. Af 

þessum þremur ofangreindum aðferðum er lántakaaðferð sú strangasta og 

afborgunaraðferð sú vægasta. Með öðrum orðum þá gefur lántakaaðferð hæstu vanskil 

sem hlutfall af heildarútlánum. 

Í skýrslum Alþjóðabankans sem fjallað er um í kafla 2.1.2 er bent á að flokkun útlána 

sem byggir á vandræðaútlánum eftir afborgunaraðferðinni geti leitt til þess að 

lánastofnun flokki einstök útlán lántaka í skilum þrátt fyrir að líklegt sé að útlánið fari í 

vanskil. Þess vegna er nauðsynlegt að fjármálaeftirlit hvers lands fyrir sig gefi 

lánastofnunum skýrar leiðbeiningar um hvernig flokka eigi lántaka þegar hluti af 

útlánum hans eru komin í vanskil. Í skýrslunni er farið yfir hvaða aðferð 23 lönd í 

heiminum beita. Sjá má á mynd 8 að 70% eða sextán lönd flokka eftir lántakaaðferðinni 

og eingöngu þrjú eftir útlánaaðferðinni. Af þeim sextán löndum sem beita 

lántakaaðferðinni þá eru sex lönd með ýmis ákvæði, eins og: 

 Ítalía: Ef að vandræðaútlánið er það lágt í samanburði við heildarútlán til 
lántakans eða hefur verið endurskipulagt áður má flokka eftir útlánaaðferð. 

 Holland: Áhrif á önnur útlán eru metin í hverju tilfelli. 

 Bandaríkin: Beita má útlánaaðferð á útlán lántakans eða tengdra aðila séu 
einstök útlán lántakans það vel tryggð. 

 Brasilía: Fer eftir eðli útlánsins, upphæð og virði og seljanleika trygginga 
útlánsins. 

 Suður-Kórea: Færa má útlán í háum gæða flokki í aðra áhættuflokka þó 
lántaki hafi annað útlán sem telst vandræðaútlán. 

 Spánn: Öll útlán lántaka fara í sama flokkinn ef uppsöfnuð vandræðaútlán 
lántaka ná yfir 25% af heildar skuldbindingum hans. 

Mynd 8. Vandræðaútlán út frá lántakaaðferð, útlánaaðferð og afborgunaraðferð 

Skilgreining Basel II á vandræðaútláni segir að leyfilegt sé að reikna vandræðaútlán 

einstaklinga og minni félaga miðað við útlánaaðferðina. Samkvæmt skilgreiningu Basel II 

er átt við einstaklinga og félög sem skulda minna en eina milljón Evra og má því áætla að 

lántakaaðferðinni eigi að beita á aðila með útlán yfir eina milljón Evra (Bank for 

International Settlements, 2006). 

Eins og kemur fram í kafla 2.2.1 miðast lánasafnsskýrsla Fjármálaeftirlitsins við 

lántakaaðferð og má því áætla að Fjármálaeftirlitið mæli með að lánastofnanir noti 

lántakaaðferð við útreikning á vandræðaútlánahlutfalli sínu. 

3 Helstu aðvörunarljós útlána 

Samkvæmt skilgreiningu Basel II á vandræðaútlánum eru tvö atriði nefnd í því sambandi. 

Annars vegar að útlán sé komið í yfir 90 daga vanskil og/eða að lántaki sé ólíklegur til 

þess að endurgreiða útlán sín. Fyrra atriðið er auðvelt að greina en seinna atriðið felur í 

sér mat lánastofnunar á hversu langt það vill ganga í þeim efnum. Í kafla 2.4.3 er fjallað 

um þau atriði sem höfð eru til hliðsjónar við mat á því hvort lántaki sé líklegur til 

endurgreiða útlán sín eða ekki. 

Í þessum kafla verður farið yfir helstu aðvörunarljós sem lánastofnanir geta haft til 

hliðsjónar við mat á því hvort fullar endurgreiðslur verði á útlánum lántaka. 

3.1 Frysting útlána 

Eftir bankahrunið á Íslandi árið 2008 gaf ríkisstjórnin út tilmæli til lánastofnana um að 

aðilar í erfiðleikum gætu sótt um frystingu á útlánum sínum. Þegar útlán eru sett í 

frystingu er ekki greitt af útláninu en afborganir af höfuðstól útlánsins og/eða 

vaxtagreiðslum af því er bætt við höfuðstól útlánsins (Velferðarráðuneytið, 2009). 

Í meistararitgerð Stefáns Þórs Björnssonar (2013) um úrvinnslu vanskila í íslenska 

fjármálakerfinu eftir bankahrunið kemur fram að þær leiðir sem stóru 

viðskiptabankarnir beittu í fyrstu eftir bankahrunið voru aðallega frystingar útlána. Sjá 

má á mynd 9 að félög með útistandandi útlán yfir 100 milljónir kr. fengu að mestu leyti 

frystingu útlána fyrst um sinn eftir bankahrunið. 

Mynd 9. Frysting útlána hjá stóru íslensku viðskiptabönkunum 

Í fjármálastöðuleikariti Seðlabanka Íslands sem gefið var út í apríl 2014 kemur fram 

að hjá stóru viðskiptabönkunum í lok árs 2009 eru fjögur prósent útlána til félaga í 

frystingu. Eins og sjá má á mynd 10 er talan sú sama í febrúar 2014. Í ritinu er vakin 

athygli á örri hækkun eða 67% á frystingu útlána til félaga frá júní 2013 til september 

2013 hjá stóru viðskiptabönkunum. Má áætla að stórt félag hafi færst yfir í flokkinn 

útlán í frystingu sem skilar þessari hækkun. Tekið skal fram að gögn eru unnin úr 

lánasafnsskýrslu Fjármálaeftirlitsins en í henni er notuð lántakaaðferð og á mynd 10 hér 

fyrir neðan flokkast því lántakar í þann flokk sem verstur er. 

Mynd 10. Frysting útlána félaga hjá stóru íslensku viðskiptabönkunum 

Í fyrrnefndu fjármálastöðugleikariti er birt sambærileg mynd fyrir einstaklinga með 

útlán hjá stóru viðskiptabönkunum og Íbúðalánasjóði. Sjá má á mynd 11 að fimm 

prósent af útlánum til einstaklinga eru í frystingu í júní 2010 en eingöngu eitt prósent í 

febrúar 2014 hjá stóru viðskiptabönkunum og Íbúðalánasjóði (Sigríður Benediktsdóttir 

o.fl., 2014b). 

Mynd 11. Frysting útlána einstaklinga hjá stóru íslensku viðskiptabönkunum og Íbúðalánasjóði 

Í frétt á vefsíðu tímarits Morgunblaðsins kemur eftirfarandi fram í viðtali við Sigurð 

Erlingsson, forstjóra Íbúðalánasjóðs: 

„„Frysting lána hefur ekki gagnast neinum í sjálfu sér og bara gert málin 
verri,“ segir Sigurður Erlingsson, forstjóri Íbúðalánasjóðs. Hann segir að upp-
boðum á fasteignum sé að fjölga. Ólafur Helgi Kjartansson, sýslumaður á Sel-
fossi, hefur sömu sögu að segja.“ 

Sigurður segir einnig: 

„Mikið af þessum bráðabirgðaaðgerðum voru ekki hannaðar til að taka á 
vandanum heldur voru þær hannaðar með það í huga að vonandi hyrfi vand-
inn, þ.e.a.s. að vonandi myndu þeir sem höfðu misst vinnuna fá vinnu og 
tekjur komast í fyrra horf og þar með gæti fólk farið að standa undir skuld-
bindingum sínum. Það hefur hins vegar ekki endilega gengið eftir.“ 

Í viðtalinu kemur að lokum fram að margir þeir sem fengu frystingu á útlánum sínum 

fari fljótlega í vanskil og síðan í fullnustuferli eftir að samningum um frystingu lýkur. 

(Egill Ólafsson, 2013) 

Mynd 12. Frystingar útlána hjá Íbúðalánasjóði 

Það má áætla að lántaki eigi við einhverja fjárhagsörðugleika að stríða ef hann fer 

fram á frystingu á útlánum sínum og má því fella það undir Basel II skilgreininguna á 

vandræðaútláni ef það leiðir í ljós skertar endurheimtur á útláni. Sem dæmi segir 

Íbúðalánasjóður í mánaðarlegum skýrslum sínum (Íbúðalánasjóður, 2014): 

„Vanskil teljast hér lán í vanskilum umfram 90 daga vanskil og lán sem eru í 
frystingu.“ 

3.2 Brot á lánaskilmálum 

Þegar útlán er tekið er í flestum tilvikum einhvers konar skilmáli í gildi um útlánið. Á 

heimasíðu Íslandsbanka segir eftirfarandi um lánaskilmála (Íslandsbanki, á.á.): 

„Almennir skilmálar Íslandsbanka gilda í viðskiptum milli bankans og 
viðskiptavina hans. Þeir hafa að geyma ákvæði um réttindi og skyldur aðila. Í 
ákveðnum tilvikum gilda auk þess sérstakir skilmálar um viðskipti milli aðila. 
Þessir skilmálar eru almennum skilmálum til fyllingar. Komi upp ósamræmi 
milli skilmála þessara og sérstakra skilmála skulu ákvæði þeirra síðarnefndu 
gilda. Viðskiptavinir bankans skulu kynna sér þær reglur og/eða þá skilmála 
sem gilda um viðkomandi viðskipti.“ 

Helstu skilmálar sem skuldabréf þarf að uppfylla eru eftirfarandi: 

 Upphæð útláns, dagsetning á hvenær útlánið er veitt og lánstími. 

 Fjöldi afborgana af útláni og dagsetningar þeirra. 

 Tryggingar sem veittar eru fyrir útláni. 

 Uppgreiðsluskilmálar útláns. 

Útlán til félaga bera oftast nær flóknari skilmála. Nefna má eftirfarandi dæmi um 

minniháttar brot á lánaskilamálum útlána til félaga hjá Arion banka:  

 Ef endurskoðuðum ársreikningi er skilað minna en mánuði of seint.  

 Viðbótarútlán þurfa fyrirfram samþykki sem fer eftir stærð útlánsins.  

Eftirfarandi brot á lánaskilmálum flokkast sem alvarleg fyrir félög: 

 Lánshlutfall (e. loan to value) fer yfir tiltekið mark viðkomandi lánasamnings. 

 Skuldir / EBITDA fer yfir tiltekið mark viðkomandi lánasamnings.  

 Eiginfjárhlutfall fer yfir tiltekið mark viðkomandi lánasamnings. 

 Ef endurskoðuðum ársreikningi er skilað meira en mánuði of seint.  

Eftirfarandi brot teljast alvarleg fyrir félög nema það liggi fyrir formlegt samþykki um 

að þau teljist minniháttar frá viðeigandi lánanefnd: 

 Takmörkun á arðgreiðslum að hluta eða öllu leyti. 

 Lágmarks lausafjárhlutfall og veltufjárhlutfall. 

 Lágmarksarðsemi, arðsemi heildareigna / arðsemi eigin fjár. 

 Lágmarks eigið fé. 

 Lágmarks rekstrarfé. 

 Hámarks skuldir, skuldsetning félags má ekki fara yfir tiltekið mark 
viðkomandi lánasamnings.  

 Takmörkun á nýjum fjárfestingum (e. capex). 

 Lágmarks greiðsluglæði: Frjálst sjóðflæði til greiðslu skulda / (Vaxtagjöld + 
heildarafborganir). 

3.3 Ýmsar ársreikningakennitölur 

Ársreikningar íslenskra félaga skulu vera gerðir í samræmi við lög um ársreikninga nr. 

3/2006, reglugerðir og settar reikningsskilareglur eftir því sem við á. Stjórn og 

framkvæmdastjóri félags bera ábyrgð á gerð ársreiknings fyrir hvert ár og á 

ársreikningur að geyma rekstrarreikning, efnahagsreikning, sjóðstreymi, skýringar og 

skýrslu stjórnar, sbr. 1. mgr. 3. gr. laga um ársreikninga nr. 3/2006. 

Ársreikningur þarf að gefa glögga mynd af afkomu, þ.e. hvort það sé hagnaður eða 

tap sem kemur fram í rekstrarreikningi. Þá þarf ársreikningur að skýra frá efnahagi 

félags, þ.e. eignum og skuldum þess en það kemur fram í efnahagsreikningi og svo loks 

skal ársreikningur gefa glögg mynd af breytingu á handbæru fé félags sem kemur fram í 

sjóðstreymi, sbr. 1. mgr. 5. gr. laga um ársreikninga nr. 3/2006. 

Mikið af upplýsingum er að finna í ársreikningum félaga. Hægt er að nýta þessar 

upplýsingar við ýmsa ákvarðanatöku eins og til dæmis fyrir fjárfesti sem hefur áhuga á 

að fjárfesta í félagi eða fyrir lánveitanda sem hyggst veita félagi útlán (Kieso, Weygandt 

& Warfield, 2013). 

Margir mismunandi aðilar greina og taka ákvarðanir út frá ársreikningum. Skipta má 

þeim aðallega upp í þrjá hópa, flokkað eftir hagsmunum sem sjá má á töflu 4. 

Tafla 4. Helstu hagsmunaaðilar sem greina og taka ákvarðanir út frá ársreikningum 

Eigið fé - Verðmat Skuldir - Lánshæfi Þóknun - Bónusgreiðslur

Fjárfestar Lánastofnanir Yfirmenn

Fyrirtæki Fyrirtæki Stjórn

Fjármálasérfræðingar Fjárfestar

Lífeyrissjóðir

Áhættufjármagnssjóðir

Skattayfirvöld  

Ofangreindir þrír flokkar hagsmunaaðila horfa á mismunandi þætti við greiningar 

sínar og má nefna nokkur dæmi því til skýringar. Aðilar sem verðmeta eigið fé félags til 

þess að ákveða hvort fjárfesta eigi í félagi þurfa að meta virðið eftir að öllum kröfum 

kröfuhafa hefur verið fullnægt. Aðilar sem falla undir flokkinn skuldir og lánshæfi eru til 

dæmis að meta getu félags til að endurgreiða núverandi eða nýjar lánveitingar. Aðilar í 

þriðja flokknum meta hvort bónusgreiðslur eigi rétt á sér vegna góðs gengis félags eða 

vegna ýmissa annarra ástæðna. (Petersen & Plenborg, 2012). 

Í ársreikningum félaga er að finna tölur sem snúa að liðnum tíma og er lítið um 

framtíðarhorfur félags að greina í þeim. Greiningaraðilar ársreikninga nýta sér þó efni 

þeirra til að spá fyrir um framtíðina (Kieso o.fl., 2013). 

3.3.1 Rekstrarreikningur (e. Income statement) 

Rekstrarreikningur sýnir velgengni eða arðsemi félags yfir ákveðið tímabil og má nýta 

rekstrarreikning til þess að spá fyrir um sjóðstreymi félagsins til framtíðar. 

Rekstrarreikningur listar fyrst upp tekjur, svo gjöld og að lokum er hagnaður eða tap 

félagsins á tímabilinu birt. Þegar tekjur eru meiri en gjöld er hagnaður en þegar tekjur 

eru lægri en gjöld er tap á rekstri félagsins. Rekstrarreikningur sýnir ekki fjárfestingar 

félagsins og greiðslur á arði til hluthafa. 

Fjárfestar, lánveitendur og aðrir geta notað upplýsingar úr rekstrarreikningi til að 

meta arðsemi, virði fjárfestinga og lánshæfi félags. Hins vegar verða greiningaraðilar 

ársreikninga að vera meðvitaðir um þær takmarkanir sem í honum eru og mismunandi 

reikningsskilareglur. Má í því sambandi nefna hvaða aðferð er notuð við afskrift á 

eignum og hvort eignir séu leigðar eða eignfærðar (Kieso o.fl., 2013). 

3.3.2 Efnahagsreikningur (e. Balance sheet) 

Efnahagsreikningur birtir eignir, skuldir og eigið fé félags á tiltekinni dagsetningu. 

Efnahagsreikningur birtir auk þess upplýsingar um eðli og upphæð fjárfestinga í eignum 

félags, skyldur til kröfuhafa og eigið fé félags. Það hjálpar því til við að spá fyrir um 

upphæð, tímasetningu og óvissu í framtíðarsjóðstreymi. 

Með því að veita upplýsingar um eignir, skuldir og eigið fé í efnahagsreikningi félags 

er verið að veita upplýsingar til að reikna út ávöxtun á eigið fé félags og leggja mat á 

fjármagnsskipan. Greiningaraðilar nýta einnig efnahagsreikninginn til að meta áhættu og 

framtíðarsjóðstreymi. Í þessu sambandi horfa greiningaraðilar einkum á lausafjárstöðu 

félagsins, greiðsluhæfi (e. solvency) og fjárhagslegan sveigjanleika. 

Lausafjárstaða (e. liquidity) lýsir þeirri tímalengd sem tekur félag að innleysa eignir 

eða á annan hátt breyta eignum í reiðufé eða þar til skuld er greidd upp. Kröfuhafar hafa 

áhuga á skammtíma lausafjárhlutföllum eins og veltufjárhlutfalli. Almennt má segja að 

því meiri sem lausafjárstaða félags er því minna áhætta er á að félag geti ekki staðið við 

skuldbindingar sínar (Kieso o.fl., 2013). 

Með greiðsluhæfi er átt við getu félags til að greiða skuldir sínar. Sem dæmi má nefna 

félag sem hefur háar langtímaskuldir á móti eignum, hefur lægra greiðsluhæfi en 

sambærilegt félag með lægri langtímaskuldir. Félög með hærri skuldir eru áhættusamari 

vegna þess að þau þurfa meira af eignum til að mæta skuldbindingum sínum. 

Lausafjárstaða og greiðsluhæfi hafa áhrif á fjárhagslegan sveigjanleika félags, sem 

mælir getu félags til að grípa til aðgerða til að hafa nægjanlegt sjóðsteymi til að standast 

óvæntar þarfir og tækifæri. Félag getur til dæmis verið svo ofhlaðið skuldum, 

fjárhagslega ósveigjanlegt, að það hefur lítið sem ekkert handbært fé til að fjármagna, 

stækka eða borga niður skuldir. Félög með fjárhagslegan sveigjanleika eru betur undir 

það búin að standast slæma tíma, takast á við óvænt áföll og nýta hagstæðar og 

óvæntar fjárfestingar sem í boði eru. 

Helstu takmarkanir á efnahagsreikningi eru eftirfarandi (Kieso o.fl., 2013): 

 Flestar eignir og skuldir eru færðar á kostnaðarverði en ekki á viðeigandi 
gangvirði. 

 Félög nota eigin dómgreind og mat á marga þætti sem birtir eru á 
efnahagsreikningi þess. 

 Efnahagsreikningur telur ekki upp margvísleg atriði sem hafa fjárhagsleg gildi 
en ekki er hægt að meta á hlutlægan hátt. Sem dæmi um þetta má nefna 
virði starfsmanna. 

3.3.3 Sjóðstreymi (e. Cash flow) 

Yfirlit yfir sjóðstreymi veitir upplýsingar um innborganir og útborganir í stað tekna og 

gjalda sem rekstrarreikningurinn sýnir fyrir ákveðið tímabil. Munurinn liggur í því að 

rekstrarreikningur er á rekstrargrunni en með því er átt við að tekjur og gjöld eru færð til 

bókar um leið og til þeirra hefur verið stofnað, án tillits til greiðslu, hvort sem greitt 

hefur verið fyrir það eða ekki. Aftur á móti þá birtir sjóðstreymi aðeins innborgaðar 

tekjur og útgreidd gjöld. Sjóðstreymi birtir eftirfarandi: 

 Handbært fé frá rekstri. 

 Fjárfestingahreyfingar. 

 Fjármögnunarhreyfingar. 

 Hækkun eða lækkun á handbæru fé á tímabilinu. 

 Handbært fé í árslok. 

Gagnlegt er fyrir fjárfesta, lánveitendur og aðra að geta séð fyrrgreinda hluti sem 

sjóðstreymið birtir, því þeir vilja vita hvað varð um handbært fé félagsins, þar sem það 

er mest seljanlegt. Sjóðstreymið svarar því einföldum en afar mikilvægum spurningum. 

(Kieso o.fl., 2013). 

3.3.4 Greining á ársreikningi 

Greining á ársreikningi felur í sér mat á þremur þáttum það er lausafjárstöðu, arðsemi 

(e. profitability) og greiðsluhæfi félags. Skammtímakröfuhafi, svo sem lánastofnun, 

hefur fyrst og fremst áhuga á lausafjárstöðu félags, til að meta getu lántaka til að greiða 

skuldbindingar sínar þegar þær falla í gjalddaga. Lausafjárstaða lántaka er afar mikilvæg 

við mat á endurgreiðslum á útláni. Langtímakröfuhafi, eins og eigandi skuldabréfs, lítur á 

arðsemi og greiðsluhæfi sem meta getu félags til að lifa af í sem lengstan tíma. Á sama 

hátt þá líta hluthafar á arðsemi og greiðsluhæfi félags því þeir vilja meta líkur á arði og 

vaxtagetu hlutabréfanna (Weygandt, Kimmel & Kieso, 2012). 

Samanburður á kennitölum er mikilvægur og eru þrjár aðferðir mest notaðar 

(Weygandt o.fl., 2012): 

 Innan félags (e. intracompany basis): Samanburður innan félagsins er oft 
gagnlegur til að greina fjárhagslegar breytingar og þróun innan félagsins. Til 
dæmis hækkun eða lækkun á handbæru fé félags miðað við síðasta ár. 

 Meðaltal iðnaðarins (e. industry averages): Samanburður við meðaltal 
iðnaðarins veitir upplýsingar um innbyrðis stöðu félagsins. 

 Milli félaga (e. intercompany basis): Samanburður við önnur félög veitir 
innsýn inn í samkeppnisstöðu félagsins. 

Aðallega eru þrjár aðferðir við að greina gögn í ársreikningum (Weygandt o.fl., 2012): 

 Lárétt greining (e. horizontal analysis): Með því eru liðir í ársreikningi bornir 
saman milli tímabila. Aðallega notað í innanhúsgreiningu. 

 Lóðrétt greining (e. vertical analysis): Einstakir liðir í ársreikningi sýndir sem 
hlutfall af tiltekinni grunnstærð. Aðallega notað á gögnum innan félags eða á 
milli félaga. 

 Kennitölugreining (e. ratio analysis): Þá er einhver tiltekin tala eða tölur úr 
ársreikningi settar í samband við aðra tölu eða tölur í ársreikningnum. 

3.3.5 Kennitölugreining 

Kennitölugreining lýsir sambandi á milli valinna liða í ársreikningi en kennitölur lýsa 

stærðfræðilegu sambandi á milli tveggja eða fleiri stærða úr ársreikningi. 

Stærðfræðilega sambandið er sett fram sem prósenta, hlutfall eða einfalt hlutfall. Til 

skýringar á muninum á því hvernig stærðfræðilega sambandið er sett fram má nefna 

dæmi um félag A með veltufjármuni án birgða upp á 326 milljónir kr. og 

skammtímaskuldir upp á 100 milljónir kr. Til að skoða sambandið á milli framangreindra 

talna í félagi A þarf að deila veltufjármunum án birgða með skammtímaskuldum en það 

gefur eftirfarandi (Weygandt o.fl., 2012): 

 Prósent: Veltufjármunir án birgða eru 326% af skammtímaskuldum. 

 Hlutfall: Veltufjármunir án birgða eru 3,26 sinnum skammtímaskuldir. 

 Einfalt hlutfall: Veltufjármunir án birgða af skammtímaskuldum eru 3,26:1 

Mismunandi er hvernig kennitölugreiningum er skipt niður en oftast er þeim skipt í 

eftirfarandi fimm hluta, eftir því hvaða spurningum þeim er ætlað að svara (Brigham & 

Houston, 2009). 

 Greiðsluhæfi (e. liquidity ratios): Sem gefur hugmynd um getu félags til að 
greiða skammtímaskuldir sínar. 

 Skuldahlutföll (e. debt management ratios): Sem gefur hugmynd um hvernig 
félagið fjármagnar eignir sínar og einnig getu til að borga langtímaskuldir 
sínar. 

 Fjárnýting (e. asset management ratios): Sem gefur hugmynd um hversu 
hagkvæmilega félag er að nýta eignir sínar. 

 Arðsemi (e. profitability ratios): Sem gefur hugmynd um hversu miklum 
hagnaði eignir félags eru að skila. 

 Markaðsvirði (e. market value ratios): Sem gefur hugmynd um verð á 
hlutabréfum félags og hvað fjárfestum finnst um félag og framtíðarhorfur 
þess.  

Allar kennitölur eru mikilvægar en þær hafa þó mismunandi vægi eftir því hvaða 

hagsmunaaðili er að skoða þær. Því verður aðeins fjallað um tvo fyrstnefndu hlutana, 

þ.e. greiðsluhæfi og skuldahlutföll þar sem þeir þrír síðastnefndu hafa ekki kennitölur 

með jafn miklum aðvörunarljósum og tveir fyrstnefndu. í þessum kafla verða skoðaðar 

kennitölur úr ársreikningum fyrir HB Granda og Samkaup, þær bornar saman og 

niðurstöður þeirra túlkaðar. HB Grandi er með næst hæstu tekjur Íslands árið 2013 í 

atvinnugrein sinni, fiskveiðar og –vinnsla (HB Grandi, á.á). Samkaup rekur um fimmtíu 

smásöluverslanir víðs vegar um Ísland og er með þriðju hæstu tekjur Íslands árið 2013 í 

atvinnugrein sinni, heildsala og smásala (Samkaup, á.á). Í viðauka 3 má finna ýmsar 

ársreikningaupplýsingar um bæði félögin. Eins og greina má af þeim upplýsingum eru 

félögin ofarlega í sinni atvinnugrein og vilja önnur félög innan sömu atvinnugreinar 

mæla sig við þau (Brigham & Houston, 2009).  

Við hverja kennitölu sem birtist frá og með kafla 3.3.5.2 er dreifni fyrir ársreikning 

2013 birt, meðaltal ársreikninga fyrir árin 2004 – 2013, meðaltal ársreiknings 2013 og 

meðaltal 20 hæstu félaga sem er raðað eftir tekjum fyrir árið 2013 niður á atvinnugrein. 

3.3.5.1 Ársreikningagögn 

Ársreikningagögn Creditinfo eru afar viðamikil og ná yfir 242.557 ársreikninga á tólf 

mánaða tímabili fyrir 39.453 íslensk félög. Tafla 5 sýnir skiptingu ársreikninga niður á 

atvinnugreinaflokkun. Í viðauka 4 má finna nánari upplýsingar um 

atvinnugreinaflokkunina sem er notuð við skiptinguna. 

Tafla 5. Fjöldi félaga og ársreikninga eftir atvinnugrein 

Atvinnugrein

Fjöldi 

félaga

Fjöldi 

ársreikninga

% Fjöldi 

ársreikninga

Fasteignaviðskipti og byggingastarfsemi 9.994 62.703 25,8%

Fiskveiðar og -vinnsla 2.006 12.860 5,3%

Fjármála- og tryggingastarfsemi 4.025 22.425 9,2%

Heildsala og smásala 7.388 45.293 18,6%

Iðnaður, orkuiðnaður og framleiðsla 2.382 15.899 6,5%

Landbúnaður og skógrækt 911 5.849 2,4%

Opinberir aðilar 1.404 9.990 4,1%

Samgöngur 1.044 6.847 2,8%

Upplýsingatækni og fjarskipti 2.257 13.366 5,5%

Þjónusta 7.309 46.266 19,0%

Óvitað 813 1.558 0,6%

Samtals 39.533 243.056 100%  

Þess má geta að eignarhaldsfélög falla undir flokkinn fjármála- og tryggingastarfsemi 

sem skýrir þann mikla fjölda ársreikninga flokksins. Jafnframt eru 813 félög sem ekki eru 

skráð með ISAT númer hjá Þjóðskrá Íslands. ISAT númer félags miðast við lok árs 2014. Í 

viðauka 5 má sjá dreifingu ársreikninga niður á ár en fjöldi ársreikninga á ári er nokkuð 

jafndreifður yfir tímabilið 2004 - 2013. 

Tafla 6 sýnir ýmsar ársreikningatölur fyrir árið 2013 í milljónum króna niður á 

atvinnugrein.  

Tafla 6. Ýmsar ársreikningatölur fyrir árið 2013 

Atvinnugrein Lágm. Hám. Meðalt. Lágm. Hámark Meðalt. Lágm. Hámark Meðalt. Lágm. Hámark Meðalt.

Fasteignaviðskipti og byggingastarfsemi 0 16.915 24 -2.453 7.670 7 0 101.124 212 -5.972 20.618 37

Fiskveiðar og -vinnsla 0 87.205 272 -597 21.371 62 0 110.300 522 -6.076 64.519 185

Fjármála- og tryggingastarfsemi 0 117.671 194 -7.730 46.669 71 0 266.718 1.221 -117.634 266.706 379

Heildsala og smásala 0 93.808 247 -13.909 2.958 4 0 767.571 475 -20.446 492.528 157

Iðnaður, orkuiðnaður og framleiðsla 0 104.865 493 -4.433 4.711 15 0 525.568 1.293 -1.260 190.735 551

Landbúnaður og skógrækt 0 1.916 16 -62 248 2 0 2.022 51 -475 1.022 10

Opinberir aðilar 0 4.140 15 -174 776 3 0 3.170 36 -67 2.330 17

Samgöngur 0 88.299 470 -769 4.969 20 0 60.836 340 -1.337 16.705 115

Upplýsingatækni og fjarskipti 0 29.922 151 -16.987 1.121 -26 0 58.698 216 -1.372 26.485 79

Þjónusta 0 63.522 45 -1.942 1.318 2 0 25.656 61 -6.823 8.406 13

Rekstrartekjur alls Ársniðurstaða alls Eignir alls Eigið fé alls

 

3.3.5.2 Greiðsluhæfi 

Lausafjárhlutföll hjálpa m.a. til við að svara þeirri spurningu hvort félag geti borgað af 

skuldum sínum þegar þær falla í gjalddaga. Ef svarið við þessari spurningu er neikvætt 

verður viðkomandi félag að gera allt til að bæta lausafjárstöðu sína. Lausafé er eign sem 

auðveldlega er unnt að selja á virkum markaði fyrir reiðufé á markaðsvirði. Ef að félag á 

við lausafjárvandræði að stríða er líklegt að félagið lendi í vanskilum með til dæmis útlán 

sín, greiðslur til birgja, launagreiðslur og fleira (Brigham & Houston, 2009). 

3.3.5.2.1 Veltufjárhlutfall (e. current ratio) 

Aðallausafjárhlutfallið samkvæmt Brigham og Houston (2009) er veltufjárhlutfallið sem 

er reiknað með því að deila veltufjármunum með skammtímaskuldum.  

Veltufjármunir

Skammtímaskuldir
Veltufjárhlutfall =

 

Veltufjármunir teljast annars vegar vera reiðufé og hins vegar þær eignir sem félag 

gerir ráð fyrir að breyta í reiðufé á innan við ári. Skammtímaskuldir eru viðskiptaskuldir, 

áfallin laun, skattar og útlán frá lánastofnunum sem falla í gjalddaga innan eins árs. 

Ef félag er í fjárhagserfiðleikum þá byrjar það oftast nær á því að greiða 

viðskiptaskuldir sínar hægar og taka fleiri útlán frá viðskiptabanka sínum sem hækkar 

skammtímaskuldir félagsins. Ef skammtímaskuldir eru að hækka meira en veltufjármunir 

mun veltufjárhlutfallið falla og er það merki um möguleg vandræði. Til lengri tíma litið er 

talið nauðsynlegt að veltufjárhlutfallið sé yfir einum. Ef það er undir einum þá duga 

lausafjármunir ekki fyrir skuldum og veltufé því neikvætt sem bendir til að greiða þurfi 

skuldir með rekstri félagsins (Brigham & Houston, 2009). 

Greiningaraðilar ættu að hafa eftirfarandi í huga þegar nota á veltufjárhlutfallið 

(Wahlen, Baginski & Bradshaw, 2011): 

 Ef veltufjármunir og skammtímaskuldir hækka jafn mikið veldur það lækkun á 
veltufjárhlutfallinu ef að hlutfallið er yfir einum en aftur á móti hækkar það ef 
það er undir einum við sömu aðstæður. 

 Mjög hátt veltufjárhlutfall getur líka verið vegna slæms gengis félagsins og 
lágt eða minnkandi hlutfall getur fylgt arðbærum rekstri. Til dæmis í 
samdrætti getur félag lent í erfiðleikum með að selja birgðir og innheimta 
viðskiptakröfur sem veldur því að veltufjárhlutfallið hækkar. Á 
uppsveiflutímabili getur hið gagnstæða átt sér stað. 

 Stjórnendur geta stýrt veltufjárhlutfalli á uppgjörsdegi. Því er betra að horfa á 
meðaltal alls tímabils uppgjörsins eða hvað væri venjulegt á tímabili 
uppgjörsins. Til dæmis geta stjórnendur stýrt veltufjárhlutfalli félags með því 
að kaupa meira af birgðum á reikning rétt fyrir lok uppgjörstímabilsins, ef 
núverandi veltufjárhlutfall er minna en einn, eða seinka slíkum kaupum ef 
veltufjárhlutfall er hærra en einn í þeirri viðleitni að bæta núverandi 
veltufjárhlutfall. Annar möguleiki er að félög geta innheimt kröfur sem þau 
eiga sem ekki eru flokkaðar sem veltufjármunir og notað andvirðið til að 
greiða upp skammtímaskuldir til að ná bættu veltufjárhlutfalli. 

Þá má nefna að mjög hátt veltufjárhlutfall gefur í skyn mjög sterka og örugga 

lausafjárstöðu en það getur hins vegar líka þýtt að félag hafi of mikið af gömlum 

birgðum sem þarf að afskrifa eða eigi mikið af viðskiptakröfum sem fást ekki að fullu 

endurheimtar. Jafnframt getur hátt veltufjárhlutfall þýtt að félag hafi of mikið reiðufé, of 

margar viðskiptakröfur eða of mikið af birgðum miðað við stöðu sína en ef það á við er 

félagið ekki vel rekið. Fyrrgreind dæmi sýna mikilvægi þess að skoða vel tölurnar fyrir 

hvern lið í ársreikningi félags og fleiri kennitölur en eina svo unnt sé að sjá hvernig 

tiltekið félag stendur (Wahlen o.fl., 2011). 

3.3.5.2.2 Veltufjárhlutfall - Ársreikningagögn 

Þegar niðurstaða veltufjárhlutfalls á mynd 13 fyrir ársreikning ársins 2013 er skoðuð má 

sjá að 3.487 félög af samtals 22.256 félögum eru með veltufjárhlutfall yfir tíu. Ef 

hlutfallið er yfir þrjá eða fjóra er hætta á að félag liggi á of miklu veltufé og stjórnendur 

séu ekki að fjárfesta (Kennon, á.á). Af þeim félögum sem eru með veltufjárhlutfall yfir tíu 

eru 1.585 félög ekki með neinar skammtímaskuldir sem skilar mjög háu hlutfalli hjá 

þeim félögum en það gefur mjög skakka mynd af meðaltali þeirrar atvinnugreinar. Af 

þeim ástæðum eru félög með veltufjárhlutfall yfir tíu ekki tekin með í útreikningum fyrir 

meðaltöl veltufjárhlutfalls niður á atvinnugrein á töflu 7. 

Sjá má á mynd 13 að um helmingur félaga er undir veltufjárhlutfallinu einum og er 

mjög stór hluti félaga á bilinu 0 – 0,1 eða um nítján prósent af samtals 22.256 félögum 

sem er talsvert undir veltufjárhlutfallinu einum en æskilegt er fyrir félög að 

veltufjárhlutfallið sé yfir einum til lengri tíma litið. 

Mynd 13. Dreifing veltufjárhlutfalls félaga fyrir árið 2013 

Á töflu 7 má sjá að meðaltal atvinnugreina fyrir árin 2004 – 2013 og meðaltal 

atvinnugreina fyrir árið 2013 er mjög sambærilegt. Fyrir meðaltal 20 hæstu félaga innan 

hverrar atvinnugreinar árið 2013 er hins vegar mikill munur. Taka skal fram að 

atvinnugreinameðaltalið er ekki heilög tala sem öll félög ættu að stefna að heldur geta 

mjög vel stæð félög verið fyrir ofan eða neðan meðaltalið. Hins vegar ef traust og góð 

félög eru mjög langt frá meðaltali atvinnugreinarinnar ætti greiningaraðili að skoða 

betur af hverju frávikið stafar. 

Tafla 7. Meðaltal veltufjárhlutfalls niður á atvinnugrein 

Atvinnugrein

Meðaltal 

2004 - 2013

Meðaltal 

2013

Meðaltal 20 hæstu 

félaga 2013

Fasteignaviðskipti og byggingastarfsemi 1,34 1,36 2,40

Fiskveiðar og -vinnsla 1,20 1,11 1,65

Fjármála- og tryggingastarfsemi 1,25 1,28 14,53

Heildsala og smásala 1,31 1,36 1,50

Iðnaður, orkuiðnaður og framleiðsla 1,48 1,58 1,98

Landbúnaður og skógrækt 1,17 1,20 2,51

Opinberir aðilar 2,34 2,29 2,18

Samgöngur 1,54 1,55 1,34

Upplýsingatækni og fjarskipti 1,65 1,68 1,18

Þjónusta 1,59 1,63 1,43  

Á mynd 14 er veltufjárhlutfall HB Granda fram til ársins 2010 undir meðaltali 

atvinnugreinar félagsins en eftir árið 2010 er veltufjárhlutfallið yfir meðaltalinu. Þá eru 

jafnframt miklar hræringar á hlutfallinu hjá HB Granda á milli ára. Samkaup er aftur á 

móti með mjög stöðugt hlutfall og í öllum tilvikum yfir einum og nánast á pari við 

meðaltal atvinnugreinar sinnar. 

Mynd 14. Veltufjárhlutfall fiskveiða og -vinnslu, heildsölu og smásölu, HB Granda og Samkaupa árin 
2004 - 2013 

3.3.5.2.3 Lausafjárhlutfall (e. Quick ratio) 

Lausafjárhlutfallið er frábrugðið veltufjárhlutfallinu að því að leyti að birgðir eru dregnar 

frá veltufjármunum sem er svo deilt með skammtímaskuldum. 

Veltufjármunir án birgða

Skammtímaskuldir
Lausafjárhlutfall =

 

Birgðir eru yfirleitt minnst seljanlegar af núverandi eignum félags og ef sala er lítil þá 

er ekki möguleiki á að breyta birgðum í reiðufé. Þá eru mestar líkur á því að tap verði á 

sölu birgða ef til slita á félaginu kæmi. Þess vegna metur lausafjárhlutfall getu félags til 

að borga skammtímaskuldir án þess að reiða sig á sölu birgða. (Brigham & Houston, 

2009). 

3.3.5.2.4 Lausafjárhlutfall – Ársreikningagögn 

Á mynd 15 yfir dreifingu lausafjárhlutfalls fyrir ársreikning ársins 2013 má sjá að 3.443 

félög eru með lausafjárhlutfall yfir tíu en það eru 44 færri félög en þau sem voru með 

veltufjárhlutfall yfir tíu. Eins og með veltufjárhlutfallið getur verið hætta á því þegar 

lausafjárhlutfallið er yfir þrjá eða fjóra að félag liggi á of miklu veltufé og stjórnendur séu 

því ekki að fjárfesta nægjanlega. (Kennon, á.á). Af sömu ástæðum og með 

veltufjárhlutfallið er lausafjárhlutfall yfir tíu ekki tekið með í útreikningum fyrir meðaltal 

veltufjárhlutfalls niður á atvinnugrein á töflu 8. 

Mynd 15. Dreifing lausafjárhlutfalls félaga fyrir árið 2013 

Á töflu 8 má sjá að meðaltal atvinnugreina fyrir árin 2004 – 2013 og meðaltal 

atvinnugreina fyrir árið 2013 er mjög sambærilegt. Fyrir meðaltal 20 hæstu félaga innan 

hverrar atvinnugreinar árið 2013 er mikill munur fyrir flestar atvinnugreinar líkt og var 

með veltufjárhlutfallið. Sama á við um lausafjárhlutfallið og veltufjárhlutfallið að flestar 

atvinnugreinar eru með meðaltalið einn eða hærra sem þýðir að félög geti greitt 

nauðsynlegar skammtímaskuldir næstu tólf mánuði með veltufjármunum án birgða. 

Tafla 8. Meðaltal lausafjárhlutfalls niður á atvinnugrein 

Atvinnugrein

Meðaltal 

2004 - 2013

Meðaltal 

2013

Meðaltal 20 hæstu 

félaga 2013

Fasteignaviðskipti og byggingastarfsemi 1,27 1,29 2,20

Fiskveiðar og -vinnsla 1,12 1,02 1,33

Fjármála- og tryggingastarfsemi 1,23 1,26 14,29

Heildsala og smásala 1,00 1,04 0,98

Iðnaður, orkuiðnaður og framleiðsla 1,26 1,33 1,32

Landbúnaður og skógrækt 0,99 0,99 1,96

Opinberir aðilar 2,31 2,26 2,18

Samgöngur 1,52 1,53 1,24

Upplýsingatækni og fjarskipti 1,57 1,59 1,02

Þjónusta 1,53 1,56 1,27  

Á mynd 16 má sjá að lausafjárhlutfall HB Granda sveiflast mikið líkt og sambærileg 

mynd með veltufjárhlutfall sýnir. Lausafjárhlutfall Samkaupa er ekki eins stöðugt og 

veltufjárhlutfall þess. Árin 2004 – 2007 er lausafjárhlutfall Samkaupa stöðugt en hins 

vegar á sér stað mikil hækkun á lausafjárhlutfalli fyrir félagið árið 2008. Á árinu 2009 

verður svo mikil lækkun á því en árin 2009 – 2013 helst lausafjárhlutfall Samkaupa 

tiltölulega stöðugt. Öll árin, fyrir utan árið 2008 hjá Samkaupum og 2011 hjá HB Granda, 

er lausafjárhlutfallið undir einum hjá báðum félögunum. 

Mynd 16. Lausafjárhlutfall fiskveiða og -vinnslu, heildsölu og smásölu, HB Granda og Samkaupa árin 
2004 - 2013 

3.3.5.3 Skuldahlutföll ( e. Coverage ratio) 

Greiningaraðilar ársreikninga nota skuldahlutföll til að meta hversu miklar skuldir hvíla á 

félagi, sérstaklega langtímaskuldir í fjármagnsuppbyggingu þess. Því meiri sem 

langtímaskuldir eru því meiri er gjaldþrotahættan. Lánveitendur horfa sérstaklega á 

skuldahlutföll því fjárhagslegur styrkur félags til lengri tíma segir til um hvort félag geti 

staðið við skuldbindingar sínar. (Brigham & Houston, 2009). Í þessum kafla verða skoðuð 

helstu skuldahlutföllin eða eiginfjárhlutfall, vaxtaþekjuhlutfall, nettó skuldir á móti 

EBITDA og hagnaðarhlutfall. 

3.3.5.3.1 Eiginfjárhlutfall (e. Equity ratio) 

Eiginfjárhlutfall mælir hversu hátt hlutfall af eignum félags er fjármagnað af eigendum 

þess. Eiginfjárhlutfall sýnir annars vegar hversu hátt hlutfall eigna félagsins er í eigu 

eigenda, eða með öðrum orðum hvað á félag eftir að allar skuldir þess hafa verið 

greiddar upp, og hins vegar hversu hátt hlutfall er fjármagnað með skuldum það er 

hversu skuldsett félag er.  

Félag með hátt eiginfjárhlutfall sýnir nýjum fjárfestum og lánveitendum að eigendur 

hafa trú á félaginu og eru tilbúnir að fjármagna það með eiginfjárframlagi sem hefur þau 

áhrif að það er ekki eins áhættusamt fyrir lánveitanda, vegna hærra eigin fjár. Aftur á 

móti ef hlutfallið er lágt er félag áhættusamara og auknar líkur á því að félag geti ekki 

staðið við skuldbindingar sínar. 

Eigið fé

Eignir
Eiginfjárhlutfall =

 

Samtala hlutfallsins á milli eigna og skulda félags er alltaf einn 

(MyAccountingCourse.com, á.á.). 

3.3.5.3.2 Eiginfjárhlutfall - Ársreikningagögn 

Á mynd 17 má sjá að fyrir árið 2013 eru 8.029 félög með neikvætt eigið fé. Af þeim eru 

5.713 félögum með neikvætt eigið fé sem er hærra en -25%. Af þeirri ástæðu eru þau 

félög sem eru með neikvætt eigið fé sem er hærra en -25% ekki tekin með í 

útreikningnum í töflu 9 vegna mjög mikilla áhrifa á meðaltal atvinnugreinarinnar. Það að 

félag sé með neikvætt eigið fé gefur mjög sterka vísbendingu um að félagið sé á leið í 

gjaldþrot, ef það er ekki nú þegar gjaldþrota, og er þar af leiðandi meiriháttar viðvörun 

fyrir lánveitendur. 

Mynd 17. Dreifing eiginfjárhlutfalls félaga fyrir árið 2013 

Meðaltal eiginfjárhlutfalls atvinnugreina fyrir árið 2013 er hærra en meðaltalið fyrir árin 

2004 – 2013 en munurinn er þó ekki mikill eins og sjá má á töflu 9. Umrætt meðaltal 20 

hæstu félaga innan hverrar atvinnugreinar árið 2013 er talsvert lægra í öllum tilvikum 

nema tveimur en bæði meðaltal atvinnugreina fyrir árin 2004 – 2013 og meðaltal 

atvinnugreina fyrir árið 2013. 

Tafla 9. Meðaltal eiginfjárhlutfalls niður á atvinnugrein 

Atvinnugrein

Meðaltal 

2004 - 2013

Meðaltal 

2013

Meðaltal 20 hæstu 

félaga 2013

Fasteignaviðskipti og byggingastarfsemi 36,5% 39,6% 24,7%

Fiskveiðar og -vinnsla 37,5% 38,7% 38,2%

Fjármála- og tryggingastarfsemi 43,9% 48,1% 38,7%

Heildsala og smásala 33,6% 36,6% 34,2%

Iðnaður, orkuiðnaður og framleiðsla 38,5% 42,5% 46,7%

Landbúnaður og skógrækt 35,4% 36,7% 40,6%

Opinberir aðilar 56,8% 60,9% 44,5%

Samgöngur 41,6% 45,9% 40,5%

Upplýsingatækni og fjarskipti 46,7% 49,4% 40,1%

Þjónusta 45,1% 48,1% 34,6%  

Á mynd 18 má sjá mikla hækkun á eiginfjárhlutfalli á meðaltali atvinnugreinanna 

fiskveiða og -vinnslu og heildsölu og smásölu á tímabilinu 2004 – 2013. Fyrir sama 

tímabil er mikil hækkun á eiginfjárhlutfalli HB Granda en aftur á móti mikil lækkun á 

eiginfjárhlutfalli Samkaupa eða um 32% sem samsvarar ellefu prósentustigs lækkun. 

Meðaltal atvinnugreinar Samkaupa, heildsölu og smásölu, er að hækka um 28% eða um 

átta prósentustig á sama tíma og því lækkun á eiginfjárhlutfalli Samkaupa einkar 

athugunarverð. 

Mynd 18. Eiginfjárhlutfall fiskveiða og -vinnslu, heildsölu og smásölu, HB Granda og Samkaupa árin 
2004 - 2013 

3.3.5.3.3 Vaxtaþekjuhlutfall (e. Times interest earned) 

Vaxtaþekjuhlutfall sýnir hversu mikið rekstrarhagnaður (EBIT) (e. earnings before 

interest and tax) getur lækkað þar til félag getur ekki lengur staðið við árlegar 

vaxtagreiðslur, nema handbært fé sé nægjanlegt. Eftir því sem hlutfallið er hærra því 

betra er það fyrir félag og er æskilegt að hlutfallið sé yfir einum. 

Rekstrarhagnaður

Vaxtagjöld
Vaxtaþekja =

 

3.3.5.3.4 Vaxtaþekjuhlutfall - Ársreikningagögn 

Á mynd 19 hér að neðan má annars vegar sjá dreifingu vaxtaþekjuhlutfalls, dökkbláar 

súlur og hins vegar dreifingu vaxtaþekjuhlutfalls þar sem búið er að taka út félög með 

neikvæðan eða engan rekstrarhagnað og/eða félög með engin vaxtagjöld, ljósbláar 

súlur. Sjá má að um helmingur félaga er með neikvætt vaxtaþekjuhlutfall og er yfir 

helmingur félaga annað hvort með mjög hátt eða mjög lágt vaxtaþekjuhlutfall. 

Mynd 19. Dreifing vaxtaþekjuhlutfalls félaga fyrir árið 2013 

Til að fá betri mynd á meðaltal vaxtaþekjuþekjuhlutfalls atvinnugreina á töflu 10 eru 

félög með neikvæðan eða engan rekstrarhagnað og/eða félög með engin vaxtagjöld 

tekin í burtu. Sjá má á töflunni að meðaltal atvinnugreina fyrir árið 2013 er hærra en 

meðaltal atvinnugreina fyrir árin 2004 – 2013 í öllum atvinnugreinum nema í 

atvinnugreininni fjármála- og tryggingastarfsemi. Þá er meðaltal 20 hæstu félaga innan 

hverrar atvinnugreinar árið 2013 talsvert hærra í öllum tilvikum nema fjórum en 

meðaltal atvinnugreina fyrir árið 2013. Sama regla gildir um 20 hæstu félög innan 

hverrar atvinnugreinar árið 2013 og varðandi meðaltal atvinnugreina fyrir árin 2004 - 

2013 og meðaltal atvinnugreina fyrir árið 2013, að félög með neikvæðan eða engan 

rekstrarhagnað og/eða félög með engin vaxtagjöld eru tekin í burtu. Af þeim 200 

félögum sem mynda meðaltal 20 hæstu félaga innan hverrar atvinnugreinar árið 2013 

án breytinga eru 90 félög með neikvæðan eða engan rekstrarhagnað og/eða með engin 

vaxtagjöld. 

Tafla 10. Meðaltal vaxtaþekjuhlutfalls niður á atvinnugrein 

Atvinnugrein

Meðaltal 

2004 - 2013

Meðaltal 

2013

Meðaltal 20 hæstu 

félaga 2013

Fasteignaviðskipti og byggingastarfsemi 2,17 2,38 1,78

Fiskveiðar og -vinnsla 2,38 2,73 4,39

Fjármála- og tryggingastarfsemi 2,16 1,97 3,04

Heildsala og smásala 2,53 2,83 3,31

Iðnaður, orkuiðnaður og framleiðsla 2,54 2,91 2,28

Landbúnaður og skógrækt 2,19 2,59 4,15

Opinberir aðilar 3,46 3,86 4,08

Samgöngur 2,92 3,14 2,90

Upplýsingatækni og fjarskipti 3,13 3,32 1,74

Þjónusta 2,89 3,11 3,05  

Árin 2004 og 2005 eru vaxtaþekjuhlutföll fyrir annars vegar HB Granda og hins vegar 

Samkaup ómarktæk vegna engra uppgefinna vaxtagjalda þessi tiltekin ár í ársreikningum 

félaganna. Sjá má á mynd 20 að HB Grandi er oftast nær yfir meðaltali sinnar 

atvinnugreinar og hefur farið batnandi síðastliðin ár á meðan Samkaup er undir 

meðaltali sinnar atvinnugreinar á flestum árum tímabilsins 2004 - 2013. 

Mynd 20. Vaxtaþekjuhlutfall fiskveiða og -vinnslu, heildsölu og smásölu, HB Granda og Samkaupa árin 
2004 - 2013 

3.3.5.3.5 Nettó skuldir á móti EBITDA 

Hlutfallið nettó skuldir á móti EBITDA er oft notað af lánastofnunum og þegar verið er 

að verðmeta félag af til dæmis fjárfestum vegna þess að hlutfallið sýnir fjárhagslegan 

styrkleika félags og greiðsluhæfi þess. Hlutfallið er mælikvarði á getu félags til að greiða 

skuldir sínar. Hlutfallið ber saman vaxtaberandi skuldir, sem eru til dæmis skuldir án 

viðskiptaskulda, að frádregnu handbæru fé, deilt með EBITDA sem er hagnaður fyrir 

fjármagnsliði, afskriftir og skatta (Ready Ratios, á.á.). 

Vaxtaberandi skuldir - handbært fé

EBITDA

Nettó skuldir á 

móti EBITDA
=

 

Því lægra sem hlutfallið er því betra þar sem félag með lágt hlutfall er betur í stakk 

búið að standa við skuldbindingar sínar heldur en félag með hátt hlutfall. Hátt hlutfall 

táknar að félag sé skuldsett og það geti átt í erfiðleikum með að greiða niður skuldir 

(Ready Ratios, á.á.). Hlutfallið sýnir hversu mörg ár það muni taka félag að greiða niður 

vaxtaberandi skuldir ef hreinar vaxtaberandi skuldir á móti EBITDA standa í stað 

(Investopedia, á.á.).  

Yfirleitt er ekki viðeigandi að gera samanburð á hlutfallinu á milli félaga í sitt hvorri 

atvinnugreininni. Mismunandi eiginfjárkröfur eru gerðar í atvinnugreinum og eru sumar 

atvinnugreinar fjármagnsfrekar og þurfa meira af lánsfé til að fjármagna sig (Ready 

Ratios, á.á.). 

3.3.5.3.6 Nettó skuldir á móti EBITDA - Ársreikningagögn 

Á mynd 21 má annars vegar sjá nettó skuldir á móti EBITDA, dökkbláar súlur, og hins 

vegar nettó skuldir á móti EBITDA án nettó skulda hærra en núll, ljósbláar súlur. Við það 

að taka út félög með nettó skuldir hærra en núll fækkar þeim um 8.360. Sjá má að yfir 

helmingur félaga er með nettó skuldir á móti EBITDA hærra en núll.  

Mynd 21. Dreifing nettó skulda á móti EBITDA félaga fyrir árið 2013 

Meðaltal nettó skulda á móti EBITDA niður á atvinnugrein fyrir árið 2013 er lægra en 

meðaltal atvinnugreina fyrir árin 2004 – 2013 í öllum tilvikum nema fjórum sbr. tafla 11. 

Sjá má að meðaltal 20 hæstu félaga innan hverrar atvinnugreinar er svo talsvert hærra í 

öllum tilvikum en meðaltal atvinnugreina fyrir árin 2004 – 2013 og meðaltal 

atvinnugreina fyrir árið 2013. Vegna þess hve mörg félög eru með annars vegar mjög 

hátt og hins vegar mjög lágt hlutfall nettó skulda á móti EBITDA í meðaltali 

atvinnugreina fyrir árin 2004 – 2013 og meðaltali ársins 2013 má áætla að meðaltal 20 

hæstu félaga inn hverrar atvinnugreinar árið 2013 gefi betri mynd á meðaltal 

atvinnugreinanna. 

Tafla 11. Meðaltal nettó skulda á móti EBITDA niður á atvinnugrein 

Atvinnugrein

Meðaltal 

2004 - 2013

Meðaltal 

2013

Meðaltal 20 hæstu 

félaga 2013

Fasteignaviðskipti og byggingastarfsemi 1,71 1,92 7,05

Fiskveiðar og -vinnsla 1,54 1,06 4,38

Fjármála- og tryggingastarfsemi 0,96 1,51 3,29

Heildsala og smásala 0,96 1,04 2,83

Iðnaður, orkuiðnaður og framleiðsla 1,38 1,10 4,24

Landbúnaður og skógrækt 1,23 1,19 2,58

Opinberir aðilar 0,40 0,38 2,66

Samgöngur 0,92 1,07 1,34

Upplýsingatækni og fjarskipti 0,25 0,22 2,49

Þjónusta 0,64 0,60 2,08  

Samkvæmt mynd 22 hafa nettó skuldir á móti EBITDA hjá HB Granda lækkað verulega 

á tímabilinu 2004 – 2013, hlutfallið er hæst árið 2005 eða 38,5 en í lok árs 2013 er það 

1,5. Hlutfall Samkaupa hefur sveiflast töluvert á sama tímabili og er hærra í dag en það 

var árið 2004. Bæði félögin eru yfir meðaltali atvinnugreinar sinnar á öllum árunum. 

Mynd 22. Nettó skuldir á móti EBITDA fiskveiða og -vinnslu, heildsölu og smásölu, HB Granda og 
Samkaupa árin 2004 - 2013 

3.3.5.3.7 Hagnaðarhlutfall (e. Profit margin) 

Hagnaðarhlutfallið birtir hversu mikið af rekstrartekjum félags er hreinn hagnaður. 

Hagnaður eftir skatta

Rekstrartekjur
Hagnaðarhlutfall =

 

Félag þarf að hafa jákvætt hagnaðarhlutfall til að afla tekna en samt sem áður getur 

verið hagkvæmt í sumum tilvikum fyrir félag að hafa neikvætt hagnaðarhlutfall til 

skamms tíma. Lágt hagnaðarhlutfall sýnir lága framlegð af sölu eftir að öll gjöld hafa 

verið dregin frá rekstrartekjum og er því meiri hætta hjá félaginu ef sala fer minnkandi 

(Boundless, á.á.). 

3.3.5.3.8 Hagnaðarhlutfall - Ársreikningagögn 

Á mynd 23 má sjá dreifingu hagnaðarhlutfalls, dökkbláar súlur og hagnaðarhlutfalls 

félaga með jákvæðar rekstrartekjur, ljósbláar súlur. Við það að fella í burtu félög með 

neikvæðar rekstartekjur fækkar þeim úr 22.256 í 14.573, sem þýðir að 7.683 félög eru 

með jákvæðar rekstrartekjur. Helsta skýringin á því hvers vegna svona mörg félög eru 

með engar rekstrartekjur í ársreikningagögnunum er sú að þau eru með samandreginn 

rekstrarreikning sem birtir ekki rekstrartekjur. Í viðauka 6 má sjá dæmi um 

samandreginn rekstrarreikning félags. Því verða félög án uppgefinna rekstrartekna ekki 

tekin með í meðaltali hagnaðarhlutfalls niður á atvinnugrein í töflu 12. Þá verða 

jafnframt þau félög sem eru annars vegar með hagnaðarhlutfall sem er hærra en einn 

og hins vegar þau sem eru með hagnaðarhlutfall sem er lægra en mínus einn heldur ekki 

tekin með. Er það gert vegna þess að þau félög sem falla þar undir hafa of mikil áhrif á 

meðaltal atvinnugreina þeirra. 

Mynd 23. Dreifing hagnaðarhlutfalls félaga fyrir árið 2013 

Meðaltal hagnaðarhlutfalls atvinnugreina fyrir árið 2013 er lægra en meðaltal 

hagnaðarhlutfalls atvinnugreina fyrir árin 2004 – 2013 í öllum tilvikum sbr. tafla 12. 

Aftur á móti er tiltölulega jöfn skipting á meðaltali 20 hæstu félaga innan hverrar 

atvinnugreinar árið 2013 og meðaltal atvinnugreina fyrir árið 2013 í öllum 

atvinnugreinum, nema miklu munar á þremur af samtals tíu atvinnugreinum. 

Tafla 12. Meðaltal hagnaðarhlutfalls niður á atvinnugrein 

Atvinnugrein

Meðaltal 

2004 - 2013

Meðaltal 

2013

Meðaltal 20 hæstu 

félaga 2013

Fasteignaviðskipti og byggingastarfsemi 0,18 0,07 0,22

Fiskveiðar og -vinnsla 0,17 0,01 0,17

Fjármála- og tryggingastarfsemi 0,52 0,24 0,22

Heildsala og smásala 0,15 0,02 0,01

Iðnaður, orkuiðnaður og framleiðsla 0,12 0,03 0,03

Landbúnaður og skógrækt 0,05 -0,04 0,10

Opinberir aðilar 0,16 0,08 0,08

Samgöngur 0,12 0,07 0,03

Upplýsingatækni og fjarskipti 0,20 0,05 -0,05

Þjónusta 0,22 0,05 0,07  

Samkvæmt mynd 24 má greina að hagnaðarhlutfall annars vegar hjá HB Granda og 

hins vegar hjá Samkaup er afar stöðugt tímabilið 2004 – 2013 og er jákvætt öll árin 

nema árið 2006 hjá HB Granda. Samkaup birtir samandregin ársreikning fyrir árin 2004, 

2007 og 2009 og er því ekki hægt að reikna hagnaðarhlutfall þessara ára. 

Mynd 24. Hagnaðarhlutfall fiskveiða og -vinnslu, heildsölu og smásölu, HB Granda og Samkaupa árin 
2004 - 2013 



 

56 

3.3.5.4 Takmarkanir kennitölugreiningar 

Þó að kennitölugreining geti veitt gagnlegar upplýsingar um lausafjárstöðu og 

greiðsluhæfi félags þá hefur kennitölugreining takmarkanir sem eru eftirfarandi 

(Brigham & Houston, 2009): 

 Mörg félög hafa mismunandi deildir sem starfa í mismunandi atvinnugreinum 
og því getur verið vandasamt að gera þýðingarmikið meðaltal ef til dæmis 
sama félag er í fasteignarekstri og þjónustu. Einnig geta félög verið með 
ranga eða úrelta ISAT flokkun hjá Ríkisskattstjóra sem setur félög í ranga 
atvinnugrein. 

 Flest félög vilja vera með betra hlutfall en meðaltal atvinnugreinar sinnar, 
þannig að það er ekki endilega nægjanlegt fyrir þau að ná meðaltalinu. Þar af 
leiðandi getur verið gagnlegt að bera félag saman við þau félög sem hafa 
ákveðna forystu í atvinnugreininni.  

 Verðbólga hefur brenglað marga efnahagsreikninga og er því bókfært virði 
oft ekki það sama og markaðsvirði. Réttara væri að nota markaðsvirði í 
flestum tilvikum en oft er ekki unnt að nota markaðsvirði, eins og til að 
mynda á notuð tæki vegna óvirks markaðar. Enn fremur hefur verðbólga 
áhrif á virði eigna, afskriftir, birgðakostnað og þar af leiðandi á hagnað. Því 
þarf að hafa þetta í huga þegar gerð er kennitölugreining á félagi yfir ákveðið 
tímabil eða gerður samanburður á félögum á sitt hvoru tímabilinu. 

 Árstíðabundnar sveiflur geta skekkt kennitölugreiningar. 

 Mismunandi reikningsskilavenjur geta skekkt samanburð, aðallega á 
verðmati birgða og afskriftaaðferðum. Þá má nefna að félag sem leigir stóran 
hluta eigna til verðmætasköpunar sýnir hátt hlutfall eigna á móti sölu þar 
sem leigusamningar eru oftast ekki birtir í efnahagsreikningi. Á sama tíma 
koma skuldbindingar vegna leigusamninga ekki alltaf fyrir sem skuld í 
efnahagsreikningi og því geta leigusamningar til dæmis styrkt veltuhraða- og 
skuldakennitölur. 

 Það er erfitt að alhæfa um það hvort ákveðin kennitala sé góð eða slæm. Sem 
dæmi þá bendir hátt veltufjárhlutfall til sterkrar lausafjárstöðu félags, sem er 
jákvætt, en það bendir jafnframt til umfram reiðufjár sem nýtist ekki til 
verðmætasköpunar fyrir eigendur og er það neikvætt. 

 Félög hafa oft á tíðum kennitölur sem eru góðar og aðrar sem eru slæmar 
sem gerir greiningu á félaginu erfiðari. 

3.4 Tryggingar 

Mikilvægt er fyrir lánastofnanir við mat á útlánaáhættu að meta virði þeirra 

veðtrygginga sem standa fyrir útláni. Lánastofnanir fá mikið af upplýsingum um lántaka 

með veðum sem eru veitt til tryggingar fyrir útlán. Með því að fá veðtryggingu frá 

lántaka eykur það kostnað lántakans við að fara í vanskil vegna hættu á að missa eign 

sína sem lánveitandi gengur að ef illa fer. 

Varasamt getur verið fyrir lánastofnanir að treysta um of á tryggingar fyrir útlánum 

sem þær veita. Sem dæmi þá eru tryggingar oft illseljanlegar og kostnaðarsamt að ganga 

að þeim með fullnustuaðgerðum.  

Ríkjandi skoðun við flokkun útlána er sú að meta hvort lántaki sé fær um að borga 

afborganir og/eða vexti af útláni frekar en að kanna verðmæti undirliggjandi trygginga 

fyrir útlán. Sum lönd taka tillit til trygginga við flokkun útlána. Það á stundum við 

varðandi vissar tegundir útlána eða þegar verðmat trygginga er áreiðanlegt og 

greiðsluhæfi lántaka er öruggt. Önnur lönd skipta útlánum í tvo flokka, annars vegar 

eftir þeim hluta útláns sem tryggingar nægja fyrir og hins vegar þeim hluta útláns sem 

tryggingar nægja ekki fyrir. Þar af leiðandi fær ótryggða útlánið verri flokkun en útlánið 

sem er með tryggingu (Song, 2002). 

Á Íslandi afla lánastofnanir oftast nær trygginga vegna (Arion bank, á.á):  

 Útlána til einstaklinga: Veðlán í íbúðarhúsnæði. 

 Fyrirtækjaútlána: Veðlán í fasteignum, fiskiskipum og öðrum föstum 
fjármunum og veltufjármunum, birgðum og viðskiptakröfum, handbæru fé 
og verðbréfum. 

 Afleiðuviðskipta: Veðlán í handbæru fé, ríkisbréfum og –víxlum, eignavörðu, 
skuldabréfum, skráðu hlutafé og sjóðum sem samanstanda af hæfum 
verðbréfum. 

3.4.1 Samanburður trygginga fyrir útlán hjá þremur stærstu íslensku 
viðskiptabönkunum  

Þegar horft er til trygginga fyrir útlán hjá þremur stærstu íslensku viðskiptabönkunum 

má sjá í ársreikningi þeirra fyrir árið 2014 hversu ríkjandi fasteignir eru sem trygging fyrir 

útlánum. Sem dæmi þá eru fasteignir yfir 50% af tryggingum fyrir útlánum hjá öllum 

stóru íslensku viðskiptabönkunum og yfir 70% hjá tveimur þeirra. Tryggingar sem 

einstaklingar veita fyrir útlán sem þeir taka eru nánast eingöngu fasteignatryggingar og 

veitir aðeins lítill hluti einstaklinga veð í bifreiðum sínum.  

Mynd 25 sýnir tegundir útlánatrygginga hjá þremur stærstu íslensku 

viðskiptabönkunum miðað við ársreikning 2014. Á myndinni má sjá að til dæmis hefur 

Íslandsbanki tryggingar í skipum að verðmæti 74.032 milljónir kr. sem eru fjórtán 

prósent af heildartryggingum bankans. 

Mynd 25. Tegundir trygginga fyrir útlán hjá þremur stærstu íslensku viðskiptabönkunum miðað við 
ársreikninga þeirra árið 2014 

Mikilvægt er því fyrir stóru viðskiptabankana að fylgjast vel með þróun 

fasteignamarkaðarins vegna umfang trygginga fyrir útlánum í fasteignum og þá fylgjast 

grannt með hvort mögulega sé lækkun í vændum eða fasteignaverðbóla. Það getur 

komið að góðum notum að fylgjast vel með verðþróun íbúðaverðs á 

höfuðborgarsvæðinu út frá raunverði miðað við vísitölu neysluverðs án húsnæðis þegar 

vísitala ársins 2000 er sett á 100. Svarta brotalínan á mynd 26 sýnir verðþróun út frá 

leitni áranna 2000 – 2003. Er það gert til að taka út árin 2004 – 2008 þar sem 

fasteignaverðbóla átti sér stað, á meðan fasteignaverð var í jafnvægi árin 2000 – 2003 

(Anna Hrefna Ingimundardóttir, Hrafn Steinarsson & Regína Bjarnadóttir (ritstj.), 2014). 

Mynd 26. Fasteignaverð á höfuðborgarsvæðinu, raunverð út frá VNV án húsnæðis 

3.5 Biðlán 

Sértæk skuldaaðlögun fyrir einstaklinga og félög í alvarlegum skuldavanda eftir 

bankahrunið á Íslandi hefur leitt af sér svokallað biðlán. Biðlán er útlán sem er umfram 

greiðslugetu lántaka en fellur innan verðmætis trygginga fyrir útlán. Venjulega eru þessi 

útlán þriggja ára kúlulán með mjög hóflega vexti. Úrræðið var opið til umsókna fyrir 

einstaklinga til lok árs 2012 og fyrir félög til lok júní 2012. (Landsbankinn, á.á.a; 

Landsbankinn, á.á.b; Samtök fjármálafyrirtækja, desember 2010) 

3.5.1 Biðlán – Einstaklingar 

Sértæk skuldaaðlögun með útgáfu biðláns var ætluð einstaklingum í miklum 

greiðsluerfiðleikum, með skuldir umfram eignir en sem hafa greiðslugetu af útlánum 

sem nema allt að 100% af verðmæti eignar. Sé greiðslugeta ekki næg er heimilt að 

greiða að lágmarki 70% af markaðsvirði fasteignar og 100% af markaðsvirði bifreiðar á 

samningstíma. Umsjónaraðili útlánsins lætur verðmeta eignir. Fasteignir eru verðmetnar 

út frá markaðsvirði, en ekki lægra en fasteignamat eignar og við verðmat ökutækis er 

notast við viðmiðunarverð Bílgreinasambandsins. Útlán sem eru frá 70-100% af 

veðhlutfalli útlánsins eru þá sett sem biðlán til þriggja ára án vaxta og verðbóta. 

Afborganir á biðláni hefjast að samningstíma loknum. Sá hluti útlánsins sem er umfram 

100% af markaðsvirði fasteignar og utan greiðslugetu fellur niður í lok tímabilsins standi 

einstaklingur við samkomulagið (Landsbankinn, á.á.a). 

3.5.2 Biðlán – Félög 

Lítil og meðalstór félög með skuldir allt að 1.000 milljónum kr. áttu möguleika á biðláni, 

þar sem kröfuhafinn telur engin verðmæti fólgin í eignarhlut kröfuhafans og samstarf 

við núverandi eigendur félags er talin forsenda fyrir áframhaldandi rekstri félagsins. 

Biðlán bera lága vexti en til mynda hjá Arion banka bera þau tvö prósent óverðtryggða 

fasta vexti. Með biðláninu myndast meira svigrúm fyrir kröfuhafann á frekari 

endurheimtum ef viðsnúningur verður á rekstri félagsins. Höfuðstóll biðlánsins fellur í 

gjalddaga eftir þrjú ár, ef áfram er þörf á biðláninu eftir þann tíma skal það bera eðlilega 

vexti lánastofnunarinnar. Lánastofnun gerir þá kröfu þegar biðlán er veitt að eigendur 

félags komi með aukið eigið fé sem kemur þá til lækkunar á biðláninu. Lánastofnun er 

tilbúin að koma til móts við þau félög með lækkun á biðláninu sem er hlutfallslega meiri 

en sem nemur eiginfjárframlaginu frá eigendum félags, en lækkunin tekur tillit til 



 

60 

verðmat kröfuhafans á biðláninu á þeim tímapunkti. Ef félag greiðir niður biðlán að 

hluta eða öllu leyti innan tiltekins tímabils og greiðslan er fjármögnuð með 

eiginfjárframlagi, fær félagið fyrirfram tiltekinn afslátt af biðláninu (Arion banki, á.á.a).  

3.6 Vanskilaskrá Creditinfo 

Vanskilaskrá Creditinfo er skrá yfir þá aðila þar sem vanskil hafa varað lengur en 40 daga 

og fjárhæðin er hærri en 50.000 kr., en engin fjárhæðamörk eru sett á lögaðila. Það má 

þó skrá árangurslaus fjárnám og gjaldþrotaúrskurði án tillits til fjárhæða. Má því segja að 

skráin sé eins konar svartur listi yfir þá aðila sem ekki hafa staðið í skilum. Algengustu 

kröfurnar sem lenda á vanskilaskrá eru frá bönkum, sparisjóðum, greiðslukortafélögum 

og öðrum fjármálastofnunum. Einnig eru algengar kröfur frá félögum sem stunda 

reikningsviðskipti, má þar nefna símafélög eða byggingavörufélög. Skráningarferli í 

vanskilaskrá má sjá í viðauka 7. Má því áætla að ef lántaki sé með útlán í vanskilum hjá 

einum aðila er líklegt að vanskil smitist yfir á fleiri útlán lántaka (Creditinfo, á.á.). 

Mynd 27 sýnir þróun á fjölda félaga á vanskilaskrá og má sjá að á síðastliðnum 

þremur árum hefur lítil sem engin breyting verið á fjölda félaga á skránni. Í byrjun ágúst 

2014 voru 6.203 félög skráð á vanskilaskrá Creditinfo eða um sextán prósent félaga 

landsins (Sigríður Benediktsdóttir o.fl., 2014a). 

Mynd 27. Þróun félaga á vanskilaskrá, fjöldi félaga inn á vanskilaskrá og fjöldi félaga út af vanskilaskrá 

3.7 Skuldir sveitarfélaga 

Árið 2011 voru sett sveitarstjórnarlög nr. 138 um rekstur og fjármálastarfsemi 

sveitarfélaga. Þau voru sett vegna mikilla skuldsetninga ýmissa sveitarfélaga og vegna 

vandræða í rekstri margra þeirra.  

Ákvæði 64. gr. sveitastjórnarnarlaga má skipta í tvær reglur, þ.e. jafnvægi í rekstri og 

skuldaviðmið: 

 Samanlögð heildarútgjöld til rekstrar vegna A- og B-hluta í reikningsskilum 
skv. 60. gr. séu á hverju þriggja ára tímabili ekki hærri en sem nemur 
samanlögðum reglulegum tekjum. 

 Heildarskuldir og skuldbindingar A- og B-hluta í reikningsskilum skv. 60. gr. 
séu ekki hærri en sem nemur 150% af reglulegum tekjum. 

Í skýrslu Velferðarráðuneytisins (á.á.) segir eftirfarandi um A- og B-hluta í 

reikningsskilum sveitarfélaga skv. 60. gr. sveitarstjórnarlaga:  

 „Meginreglan er sú að í A-hluta flokkist þær rekstrareiningar sveitarfélaga sem 

fjármagnaðar eru að hluta eða öllu leyti með skatttekjum, en í B-hluta flokkist þær 

rekstrareiningar (þjónustueiningar) sem reknar eru sem fjárhagslega sjálfstæðar 

einingar og hafa lagaheimild til að innheimta þjónustugjöld til þess að standa að fullu 

undir útgjöldum sínum.“ 

Samkvæmt samráðsnefnd ríkis og sveitarfélaga um efnahagsmál á að skipta 

sveitarfélögum landsins í 3 flokka (Björn R. Guðmundsson o.fl., 2010): 

 Flokkur 1: Sveitarfélag með skuldir lægri en 150% af tekjum og með jákvæða 
samanlagða rekstrarafkomu síðustu þriggja ára. Fjárhagslegt eftirlit fyrir 
þennan flokk verður að mestu óbreytt frá því sem nú er í dag. 

 Flokkur 2: Sveitarfélag með skuldir á bilinu 150% til 250% af tekjum eða með 
neikvæða samanlagða rekstrarafkomu síðustu þrjú árin. Sveitarfélag sem er í 
þessum flokki þarf að undirbúa fjárhagsáætlun vandlega og framfylgja henni 
af festu. Þá þarf utanaðkomandi eftirlit að vera til staðar varðandi möguleika 
til lántöku og fjárfestingar. 

 Flokkur 3: Sveitarfélag með skuldir umfram 250% af tekjum eða sem hefur 
ekki farið eftir ítrekuðum tilmælum eftirlitsnefndar í fjármálum sínum. 
Sveitarfélag í þessum flokki þarf að gangast undir bindandi samkomulag við 
ríkisvaldið eða vera sett undir sérstaka fjárhaldsstjórn. 

Mynd 28 sýnir meðaltal skulda sveitarfélaga landsins á móti tekjum þeirra. Sjá má að 

meðaltal skulda á móti tekjum hefur lækkað mikið frá lok árs 2010 til lok árs 2013 

(Gunnlaugur A. Júlíusson & Jóhannes Á. Jóhannesson, 2014). 

Mynd 28. Þróun meðaltals skulda á móti tekjum sveitarfélaga 

4 Flokkunarkerfi útlána 

Í þessum kafla er sett upp flokkunarkerfi útlána út frá þeim aðvörunarljósum sem fjallað 

hefur verið um í fyrri köflunum. Flokkunarkerfið er prófað á útlánasafni Arion banka og 

niðurstöður þeirrar prófunar nýttar við uppstillingu flokka flokkunarkerfisins eftir 

alvarleika flokkanna. Við uppsetningu flokkunarkerfisins er aðallega horft til 

flokkunarkerfa fjármálaeftirlita þeirra landa sem fjallað er um í kafla tvö og til þeirra 

aðvörunarljósa sem eiga við um íslenskar aðstæður og fjallað er um í kafla þrjú. 

Útlán til viðskiptavina (e. loans to customers) hjá Arion banka námu í árslok 2014 

647.508 milljónum kr. og hefur útlánasafnið stækkað mikið á síðustu árum eða um 

15,3% frá árslokum 2010 til ársloka 2014 eins og sjá má á töflu 13. Aðallega tveir 

atburðir skýra að mestu leyti þessa hækkun á heildarfjárhæð útlánasafns Arion banka. Í 

árslok 2011 eignaðist Arion banki sjóðinn Arion Bank Mortgages Institutional Investor 

Fund og í árslok 2013 eignaðist Arion banki einstaklingsútlán sem veitt voru af SPRON. 

Báðir þessir atburðir eiga stóran þátt í hækkun á útlánum til einstaklinga og hafa útlán til 

einstaklinga hækkað um 34% frá árslokum 2010 til ársloka 2014 (Arion banki, á.á.b). 

Tafla 13. Þróun útlána til viðskiptavina Arion banka frá 2010 til 2014 

Atvinnugrein 2010 % 2012 % 2013 % 2014 %

Einstaklingar 239.220 43% 242.509 43% 310.258 49% 321.164 50%

Fasteignaviðskipti og byggingastarfsemi 71.317 13% 68.560 12% 83.286 13% 80.939 13%

Fiskveiðar og -vinnsla 76.932 14% 67.993 12% 61.034 10% 76.406 12%

Heildsala og smásala 50.540 9% 55.528 10% 55.312 9% 55.038 9%

Fjármála- og tryggingastarfsemi 19.654 4% 24.931 4% 27.338 4% 27.843 4%

Iðnaður, orkuiðnaður og framleiðsla 26.954 5% 22.664 4% 22.252 4% 25.253 4%

Upplýsingatækni og fjarskipti 26.954 5% 28.897 5% 24.159 4% 23.310 4%

Þjónusta 17.408 3% 18.698 3% 19.709 3% 18.130 3%

Opinberir aðilar 7.862 1% 10.199 2% 8.901 1% 7.770 1%

Samgöngur 20.216 4% 21.531 4% 19.073 3% 5.828 1%

Landbúnaður og skógrækt 4.492 1% 5.099 1% 4.450 1% 5.828 1%

Samtals 561.550 100% 566.610 100% 635.774 100% 647.508 100%  

 

4.1 Stilling aðvörunarljósa útlána niður á flokka 

Í könnun Alþjóðabankans frá árinu 2012 sem fjallað er um í kafla 2.1.2 má sjá að af þeim 

löndum sem gáfu upp fjölda flokka í flokkunarkerfi útlána eru um 75% með fimm flokka 

eða fleiri og 59% með fimm flokka. Verður því notast við fimm flokka flokkunarkerfi 

útlána og teljast útlán í flokkum þrjú til fimm eða í neðstu þremur flokkunum til 

vandræðaútlána: 

1. Í skilum án erfiðleika (e. Pass) 

Útlán lántaka eru að fullu í skilum eða vanskil á útlánum eru minniháttar eða undir 31 

dögum og full endurgreiðsla höfuðstóls og vaxta ekki í neinum vafa. 

2. Á athugunarlista (e. Watchlist) 

Útlán þar sem lántaki er að upplifa erfiðleika og getur mögulega lent í vandræðum með 

að greiða af útláni sínu ef erfiðleikarnir halda áfram. Í þessum flokki hafa útlán ekki verið 

niðurfærð. Þessi útlán hafa einn eða fleiri eiginleika: 

 Fyrsta merki um lausafjárvanda, til dæmis með töfum á greiðslu höfuðstóls 
og/eða vaxta af útláninu. 

 Útlán er í yfir 30 daga vanskilum en undir 91 dags vanskilum. 

 Minniháttar brot á lánaskilmálum eins og sein skil á ársreikningi félags. 

 Erfitt að fá viðeigandi gögn, ekki samvinna eða erfitt að hafa samband við 
lántaka. 

 Slæmar aðstæður í atvinnugrein lántaka eða aðrar aðstæður sem geta 
skapað vandræði fyrir lántaka, eins og aflabrestur í sjávarútvegi sem getur 
haft mikil áhrif á atvinnugreinina. 

 Frysting útlána samkvæmt samkomulagi við lánastofnun. 

 Lántaki er í málarekstri sem getur haft veruleg áhrif á greiðslugetu hans. 

 Lántaki er með biðlán. 

 Lántaki sækir sífellt um lánalengingu á útláni. 

 Jafnvel þótt útlán sem um ræðir sé í lagi, á lántaki í vandræðum með 
greiðslur af öðrum útlánum, annaðhvort frá viðkomandi lánastofnun eða hjá 
öðrum lánastofnunum. Hægt er að nýta vanskilaskrá Creditinfo til að fá 
upplýsingar um stöðu lántaka hjá öðrum lánastofnunum. 

3. Ófullnægjandi útlán (e. Substandard) 

Hér er átt við lántaka sem sýnir það mikla veikleika að vafi er á endurgreiðslu útláns 

nema með því að ganga á tryggingar fyrir útláninu. Lánveitandi treystir hér mikið á 

tryggingar sem eru fyrir útlánið. Þessi útlán hafa einn eða fleiri eiginleika: 

 Endurgreiðsla höfuðstóls og/eða vaxta útláns er í meira en 90 daga vanskilum 
og tryggingar eru nægjanlegar fyrir höfuðstól og áfallna vexti útláns en 
veðhlutfall er nálægt 100%. 

 Jafnvel þó endurgreiðsla höfuðstóls og vaxta útláns sé í meira en 12 mánaða 
vanskilum og tryggingar eru nægjanlegar fyrir höfuðstól og áfallna vexti 
útláns er réttlætanlegt að flokka útlánið í þennan flokk. 

 Meiriháttar brot á lánaskilmálum, eins og þegar eiginfjárhlutfall félags eða 
veðhlutfall útláns fer yfir tiltekin mörk lánasamnings. 

 Lántaki sem er til dæmis með merkingu í vanskilaskrá Creditinfo um 
árangurslaust fjárnám eða yfirlýsingu um eignaleysi. 

 Lántaki er í ferli hjá umboðsmanni skuldara. 

4. Endurgreiðslur óvissar (e. Doubtful) 

Útlán verður ekki endurgreitt að fullu og lánveitandi gerir ráð fyrir að tapa höfuðstól og 

vöxtum útláns að teknu tilliti til nýtanlegra trygginga fyrir útláninu. Útlán í þessum flokki 

eru því með niðurfærslu. Þessi útlán hafa einn eða fleiri eiginleika: 

 Endurgreiðsla höfuðstóls og/eða vaxta útláns er í meira en 90 daga vanskilum 
og tryggingar eru ekki nægjanlegar fyrir höfuðstól og áfallna vexti útláns. 

 Ef útlán er ótryggt eða eingöngu að hluta tryggt getur verið réttlætanlegt að 
setja útlán í þennan flokk þó vanskil útláns séu minni en 90 dagar. Sem dæmi 
má nefna ef lántaki verður gjaldþrota eða honum slitið. 

 Útlán er komið í innheimtuferli eða fullnustumeðferð. 

5. Tapsútlán (e. Loss) 

Hér er átt við útlán þar sem lítið sem ekkert fæst upp í höfuðstól og vexti útláns þrátt 

fyrir að allar innheimtuaðgerðir hafi verið notaðar. Hér eru útlán niðurfærð að mestu 

leyti. 

Á töflum 14 til 20 má sjá lykilgildi í flokkunarkerfinu samandregin niður á mismunandi 

atvinnugreinar og undirliggjandi tryggingar fyrir útlán. Flokkunarkerfið notast við þrjár 

kennitölur fyrir félög eða nettó skuldir á móti EBITDA, eiginfjárhlutfall og 

veltufjárhlutfall. Þar sem flokkunarkerfið tekur tillit til trygginga fyrir útlán er notast við 

útlánaaðferð sem þýðir að ef eitt útlán hjá lántaka flokkast í flokkinn endurgreiðslur 

óvissar getur annað útlán hjá lántaka flokkast í vægari flokk vegna nægjanlegra 

trygginga fyrir það útlán en það gæti hins vegar aldrei flokkast í betri flokk en á 

athugunarlista. Skoða verður þau útlán lántaka sem færast á athugunarlista vegna 

annarra útlána lántaka sem falla í flokka þrjú til fimm og jafnvel færa þau í verri flokk en 

á athugunarlista ef ástæða er til þess. Leyfilegt er að færa útlán félags eða einstaklings í 

vægari flokk ef góð rök eru fyrir hendi. Það á helst við ef ársreikningur félags gefur ekki 

rétta mynd af hag þess eins og gæti átt við um nýstofnað félag eða ef breytingar hafa átt 

sér stað í rekstri félags. 

Töflur 14 til 20 sýna flokkunarkerfi útlána fyrir mismunandi atvinnugreinar og 

trygginga fyrir útlán. Mikilvægt getur verið að horfa á aðrar kennitölur en þær sem 

notaðar eru í flokkunarkerfinu og sýnir kafli 3.3.5 þær kennitölur sem mætti bæta við 

flokkunarkerfið. Nettó skuldir á móti EBITDA, eiginfjárhlutfall og veltufjárhlutfall eru 

samt sem áður lykilkennitölur sem notaðar eru í flokkunarkerfinu og vegur þar nettó 

skuldir á móti EBITDA þyngst. 

Tafla 14 sýnir flokkun útlána fyrir félög í fasteignarekstri þar sem útlán eru oftast 

tryggð með fasteign eða fasteignum þeirra félaga. Einnig gilda veðhlutföllin fyrir þau 

útlán sem tryggð eru með atvinnuhúsnæði, þó ekki sé um fasteignafélag að ræða. 

Fasteignamat Þjóðskrár Íslands eða kaupverð fasteignar er nýtt til verðmats eigna en 

kaupverð má ekki vera eldra en tveggja ára. Félög eins og Reitir fasteignafélag og Reginn 

falla hérna undir. 

Tafla 14. Flokkun útlána fasteignafélaga, tryggingar í fasteign 

Vanskil

Í skilum án erfiðleika Nei ≤ 30 dagar < 75% ≥ 15% Engin

Á athugunarlista Nei 31-90 dagar  75%-90% 10%-15% Minniháttar

Ófullnægjandi Nei > 90 dagar   90%-100% < 10% Alvarleg

Endurgreiðslur óvissar Já > 90 dagar  >100% < 10% Alvarleg

Tapsútlán Já > 360 dagar  >100% < 10% Alvarleg

Flokkur

Niður-

færslur Veðhlutfall

Eiginfjár- 

hlutfall

Brot á 

lánaskilm.

 

Tafla 15 sýnir flokkun útlána fyrir félög í sjávarútvegi þar sem útlán eru oftast tryggð 

með skipi og kvóta þeirra félaga. Félög eins og HB Grandi og Samherji falla hérna undir. 

Tafla 15. Flokkun útlána félaga í sjávarútvegi, tryggingar í skipi og kvóta 

Vanskil

Í skilum án erfiðleika Nei ≤ 30 dagar ≥ 0,9 <5,0 ≥ 25% Engin

Á athugunarlista Nei 31-90 dagar ≥ 0,7 5,0 - 6,0 20% - 25% Minniháttar

Ófullnægjandi Nei > 90 dagar ≥ 0,4 >6,0 < 20% Alvarleg

Endurgreiðslur óvissar Já > 90 dagar < 0,4 >6,0 < 20% Alvarleg

Tapsútlán Já > 360 dagar < 0,4 >6,0 < 20% Alvarleg

Flokkur

Niður-

færslur

Veltufjár- 

hlutfall

Eiginfjár- 

hlutfall

Brot á 

lánaskilm.

Nettó skuldir 

á móti 

EBITDA

 

Tafla 16 sýnir flokkun útlána félaga í iðnaði, þjónustu og verslun þar sem útlán eru 

oftast nær tryggð með rekstri félagsins. Þar sem tryggingar eru í rekstri félagsins þarf 

lánveitandi að fylgjast vel með gengi rekstursins. Félög eins og Hagar og Skeljungur falla 

hérna undir. 

Tafla 16. Flokkun útlána félaga í iðnaði, þjónustu og verslun, tryggingar í rekstri félags 

Vanskil

Í skilum án erfiðleika Nei ≤ 30 dagar ≥ 0,9 < 4,0 ≥ 20% Engin

Á athugunarlista Nei 31-90 dagar ≥ 0,7 4,0-5,0 10%-20% Minniháttar

Ófullnægjandi Nei > 90 dagar ≥ 0,5 > 5,0 < 10% Alvarleg

Endurgreiðslur óvissar Já > 90 dagar < 0,4 > 5,0 < 10% Alvarleg

Tapsútlán Já > 360 dagar < 0,4 > 5,0 < 10% Alvarleg

Nettó skuldir 

á móti 

EBITDAFlokkur

Niður-

færslur

Veltufjár- 

hlutfall

Eiginfjár- 

hlutfall

Brot á 

lánaskilm.

 

Tafla 17 sýnir flokkun útlána vegna verkefnafjármögnunar. Horft er einkum til 

sjóðstreymis verkefnisins við mat á því hvort það standi undir endurgreiðslu útlánsins. 

Færa má rök fyrir því að veðhlutfall sé hærra eða lægra en tafla 17 sýnir og fer það eftir 

tegund verkefnisins (Landsbankinn, á.á.c). Félög eins og Ístak og Nýr Norðurturn falla 

hérna undir. 

Tafla 17. Flokkun útlána vegna verkefnafjármögnunar, tryggingar í verkefni 

Vanskil

Í skilum án erfiðleika Nei ≤ 30 dagar < 80% ≥ 15% Engin

Á athugunarlista Nei 31-90 dagar 80%-90% 10%-15% Minniháttar

Ófullnægjandi Nei > 90 dagar   90%-100% < 10% Alvarleg

Endurgreiðslur óvissar Já > 90 dagar  >100% < 10% Alvarleg

Tapsútlán Já > 360 dagar  >100% < 10% Alvarleg

Flokkur

Niður-

færslur Veðhlutfall

Eiginfjár- 

hlutfall

Brot á 

lánaskilm.

 

Tafla 18 sýnir flokkun útlána með veði í verðbréfum, oftast nær skráðum bréfum í 

Kauphöll. Hér eiga við fjárfestingarfélög eins til dæmis Eyri Invest og Kjalar 

fjárfestingarfélag. 

Tafla 18. Flokkun útlána með veði í verðbréfum 

Vanskil

Í skilum án erfiðleika Nei ≤ 30 dagar > 170% Engin

Á athugunarlista Nei 31-90 dagar 135%-170% Minniháttar

Ófullnægjandi Nei > 90 dagar 110%-135% Alvarleg

Endurgreiðslur óvissar Já > 90 dagar  <100% Alvarleg

Tapsútlán Já > 360 dagar 0% Alvarleg

Flokkur

Niður-

færslur Veðþekja

Brot á 

lánaskilm.

 

Tafla 19 sýnir flokkun útlána til sveitarfélaga. Flokkun útlána til sveitarfélaga miðast 

aðallega við sveitarstjórnarlög nr. 138/2011 sem fjallað er um í kafla 3.7. 

Tafla 19. Flokkun útlána til sveitarfélaga 

Vanskil

Í skilum án erfiðleika Nei ≤ 30 dagar <1,5 Engin

Á athugunarlista Nei 31-90 dagar 1,5 - 2,0 Minniháttar

Ófullnægjandi Nei > 90 dagar >2,0 Alvarleg

Endurgreiðslur óvissar Já > 90 dagar >2,0 Alvarleg

Tapsútlán Já > 360 dagar >2,0 Alvarleg

Flokkur

Niður-

færslur

Nettó skuldir 

á móti EBITDA

Brot á 

lánaskilm.

 

Tafla 20 sýnir flokkun útlána til einstaklinga. Eins og fjallað var um í kafla 3.4.1 eru 

útlán til einstaklinga aðallega tryggð með veði í íbúðarhúsnæði. Fasteignamat Þjóðskrár 

Íslands eða kaupverð fasteignar er nýtt til að verðmeta eignir en kaupverð má ekki vera 

eldra en tveggja ára. 

Tafla 20. Flokkun útlána til einstaklinga, tryggingar eru oftast í íbúðarhúsnæði 

Vanskil

Í skilum án erfiðleika Nei ≤ 30 dagar < 90% Engin

Á athugunarlista Nei 31-90 dagar  90%-100% Minniháttar

Ófullnægjandi Nei > 90 dagar  >100% Alvarleg

Endurgreiðslur óvissar Já > 90 dagar  >100% Alvarleg

Tapsútlán Já > 360 dagar  >140% Alvarleg

Flokkur

Niður-

færslur Veðhlutfall

Brot á 

lánaskilm.

 

4.2 Flokkun útlánasafns Arion banka 

Töflur 21 og 22 sýna hvernig útlánasafn Arion banka kemur út miðað við ofangreint 

flokkunarkerfi. Einnig eru þær átta atvinnugreinar sem eru birtar undir annað í töflu 22 

sýndar í viðauka 8. 

Af útlánasafni Arion banka teljast 11,0% vandræðaútlán og má sjá að 69% af heildar 

vandræðaútlánum eru útlán til félaga og 31% útlán til einstaklinga. Vægasti flokkur 

vandræðaútlána, ófullnægjandi, er samtals 82% af heildar vandræðaútlánum Arion 

banka. Útlán í flokknum ófullnægjandi eru talin hafa það mikla veikleika að vafi er á 

endurgreiðslu útláns nema gengið sé á tryggingar fyrir útláninu. Til þess að útlán flokkist 

undir seinni tvo flokka vandræðaútlána, endurgreiðslur óvissar og tapsútlán, er það 

skilyrði sett að það sé með niðurfærslu og telur lánastofnunin í þeim tilvikum að 

tryggingar fyrir útlánið séu ekki nægjanlegar. Stærsti hluti þeirra útlána sem falla undir 

flokkinn ófullnægjandi er til félaga sem eru í engum eða undir 91 daga vanskilum en 

ársreikningur félagsins gefur það mikla veikleika til kynna að útlán flokkast sem 

vandræðaútlán. Sem dæmi má nefna þegar félag stenst ekki skilyrði um vægari flokkun 

útláns vegna of hárra nettó skulda á móti EBITDA. 

Tafla 21. Flokkun útlánasafns Arion banka, útlán til einstaklinga og félaga 

Flokkur Heildarútlánasafn % Einstaklingar % Félög %

Í skilum án erfiðleika 424.607 66% 280.325 88% 144.281 44%

Á athugunarlista 151.649 23% 18.465 5% 133.184 41%

Ófullnægjandi 58.182 9% 12.536 4% 45.646 14%

Endurgreiðslur óvissar 6.720 1% 4.346 1% 2.374 1%

Tapsútlán 6.350 1% 5.491 2% 859 0%  

Tafla 22 birtir útlán til félaga niður á tvær stærstu atvinnugreinar útlánasafns Arion 

banka, annars vegar félaga sem flokkast undir fasteignaviðskipti og byggingastarfsemi 

og hins vegar félaga sem flokkast undir fiskveiðar og -vinnslu. Útlán Arion banka til 

félaga sem flokkast undir þessar tvær atvinnugreinar eru um helmingur af öllum 

útlánum bankans til félaga. Þau félög sem falla ekki undir þessar tvær atvinnugreinar eru 

sett undir annað í töflu 22 en eins og áður hefur komið fram má sjá flokkun þeirra í 

viðauka 8. 

Tafla 22. Flokkun útlána til fasteignaviðskipta og byggingastarfsemi, fiskveiða og -vinnslu og annarra 
atvinnugreina 

Flokkur

Fasteignaviðskipti og 

byggingastarfsemi %

Fiskveiðar og -

vinnsla % Annað %

Í skilum án erfiðleika 34.464 43% 28.298 37% 81.591 48%

Á athugunarlista 38.732 48% 37.003 48% 57.180 34%

Ófullnægjandi 6.962 9% 9.821 13% 29.059 17%

Endurgreiðslur óvissar 30 0% 1.250 2% 1.117 1%

Tapsútlán 750 1% 34 0% 51 0%  

Þegar mynd 29 er skoðuð má sjá mikinn mun á vandræðaútlánum eftir 

atvinnugreinum, til dæmis flokkast 61% útlána til félaga í þjónustu sem vandræðaútlán á 

meðan eingöngu fjögur prósent útlána til félaga í upplýsingatækni og fjarskiptum falla í 

þann flokk. 

15%

16%

21%

29%

50%

61%

7%

Iðnaður, orkuiðnaður og framleiðsla

Samgöngur

Opinberir aðilar

Landbúnaður og skógrækt

Þjónusta

Einstaklingar

 

Mynd 29. Vandræðaútlán eftir atvinnugrein 

Augljóst er að auknar líkur eru á vandræðaútláni eftir því sem lántakinn er 

skuldsettari. Þar af leiðandi mátti sjá mikla fylgni á milli vandræðaútlána Arion banka og 

félaga með háar nettó skuldir á móti EBITDA. Jafnframt er lágt eiginfjárhlutfall félags 

mikilvægt aðvörunarljós í flokkunarkerfi útlána og er því þýðingarmikið að flokkunarkerfi 

útlána nýti ársreikningatölur félaga. Þá má einnig benda á að nauðsynlegt er að 

upplýsingakerfi lánastofnunar sé mjög gott og sýni réttar upplýsingar. Ef 

upplýsingakerfin sýna rangar upplýsingar er augljós hætta á að útlán lántaka séu ekki 

flokkuð rétt. Að lokum er mælst til þess að nota ekki eldri ársreikning félags en átján 

mánaða gamlan, þ.e. ársreikningur fyrir árið 2013 gildir ekki lengur en til miðs árs 2015. 

Tilmælin eru sett fram í því skyni að ársreikningur sýni ekki of gamla stöðu af félaginu 

sem gæti hafa batnað eða versnað á tímabilinu. 

4.3 Flokkunarkerfi út frá væntu tapi lántaka 

Allir stóru íslensku viðskiptabankarnir hafa yfir að ráða lánshæfismatslíkani sem segir til 

um líkurnar á því að lántaki geti ekki staðið við skuldbindingar sínar á næstu tólf 

mánuðum. Lánveitendur skulu meta lánshæfi lántaka áður en útlán er veitt, sbr. 10. gr. 

laga um neytendalán nr. 33/2013. Má því áætla að aðrir lánveitendur en stóru íslensku 

viðskiptabankarnir hafi yfir að ráða lánshæfismatskerfi eða kaupi þjónustuna annars 

staðar frá eins og til dæmis lánshæfismat Creditinfo. 

Tap við vanskil (LGD) (e. loss given default) gefur til kynna hversu hátt hlutfall 

upphæðar tapast á útláni ef lántaki stendur ekki skil á útláni sínu. Sem dæmi ef útlán 

hefur LGD upp á 40% þýðir það að 40% af útláninu tapast og 60% innheimtist. LGD er sá 

hluti af formúlunni, líkt og sjá má fyrir neðan, sem líklegast eingöngu stóru íslensku 

viðskiptabankarnir hafa getu til að reikna vegna flókins útreiknings og kostnaðarsams 

utanumhalds á lánshæfismatskerfi og útreikningum á LGD. 

Mögulegt er að flokka lántaka eftir lánshæfismati og LGD með eftirfarandi formúlu: 

Vænt tap = Líkur á vanskilum(PD) x Tap við vanskil(LGD)  

Flokka má lántaka með ofangreindri formúlu og sýna töflur 23 til 25 hvernig flokka 

má útlán lántaka eftir væntu tapi. Til að mynda má sjá á töflu 23 að ef lántaki er með 

líkur á vanskilum upp á 0,64% og LGD upp á 50% er vænt tap (e. expected loss) 

lántakans 0,32%. 

Tafla 23. Flokkun á væntu tapi 

Líkur á vanskilum(PD) 5% 25% 50% 75% 100%

0,01% 0,00% 0,00% 0,01% 0,01% 0,01%

0,17% 0,01% 0,04% 0,09% 0,13% 0,17%

0,26% 0,01% 0,07% 0,13% 0,20% 0,26%

0,41% 0,02% 0,10% 0,21% 0,31% 0,41%

0,64% 0,03% 0,16% 0,32% 0,48% 0,64%

0,99% 0,05% 0,25% 0,50% 0,74% 0,99%

1,54% 0,08% 0,39% 0,77% 1,16% 1,54%

2,40% 0,12% 0,60% 1,20% 1,80% 2,40%

3,73% 0,19% 0,93% 1,87% 2,80% 3,73%

5,80% 0,29% 1,45% 2,90% 4,35% 5,80%

9,01% 0,45% 2,25% 4,51% 6,76% 9,01%

31,00% 1,55% 7,75% 15,50% 23,25% 31,00%

99,90% 5,00% 24,98% 49,95% 74,93% 99,90%

100,00% 5,00% 25,00% 50,00% 75,00% 100,00%

Tap við vanskil(LGD)

 

Töflur 24 og 25 sýna hvernig flokka má lántaka í fimm flokka eftir líkum á vanskilum 

og gæði trygginga fyrir útlán lántakans (Schuermann, 2004). Flokkurinn áhættulítill er 

besti flokkurinn en sá versti eða áhættusamastur er flokkurinn tapsútlán. Bæta má 

auðveldlega flokkum við töflur 24 og 25, eins og til dæmis fleiri dálkum fyrir LGD. 

Tafla 24. Samandregið flokkunarkerfi útlána út frá væntu tapi 

Flokkun Vænt tap

Áhættulítill 0% - 0,64%

Miðlungsáhætta 0,64% - 2,40%

Á athugunarlista 2,40% - 9,01%

Ófullnægjandi útlán 9,01% - 99,9%

Tapsútlán 100%  

Tafla 25. Flokkunarkerfi útlána út frá væntu tapi 

Lánshæfi Mjög góðar Góðar Slæmar Mjög slæmar Engar

A Áhættulítill Áhættulítill Áhættulítill Áhættulítill Áhættulítill

A- Áhættulítill Áhættulítill Áhættulítill Áhættulítill Áhættulítill

BBB+ Áhættulítill Áhættulítill Áhættulítill Áhættulítill Áhættulítill

BBB Áhættulítill Áhættulítill Áhættulítill Áhættulítill Áhættulítill

BBB- Áhættulítill Áhættulítill Áhættulítill Áhættulítill Miðlungsáhætta

BB+ Áhættulítill Áhættulítill Áhættulítill Miðlungsáhætta Miðlungsáhætta

BB Áhættulítill Áhættulítill Miðlungsáhætta Miðlungsáhætta Miðlungsáhætta

BB- Áhættulítill Áhættulítill Miðlungsáhætta Miðlungsáhætta Á athugunarlista

B+ Áhættulítill Miðlungsáhætta Miðlungsáhætta Á athugunarlista Á athugunarlista

B Áhættulítill Miðlungsáhætta Á athugunarlista Á athugunarlista Á athugunarlista

B- Áhættulítill Miðlungsáhætta Á athugunarlista Á athugunarlista Ófullnægjandi útlán

CCC+ Miðlungsáhætta Á athugunarlista Ófullnægjandi útlán Ófullnægjandi útlán Ófullnægjandi útlán

CCC- Á athugunarlista Ófullnægjandi útlán Ófullnægjandi útlán Ófullnægjandi útlán Ófullnægjandi útlán

DD Á athugunarlista Ófullnægjandi útlán Ófullnægjandi útlán Ófullnægjandi útlán Tapsútlán

Tryggingar

5 Niðurstöður og lokaorð 

Langstærsti hluti eigna lánastofnana eru útlán til einstaklinga, félaga og annarra 

lánastofnana og er því mjög mikilvægt fyrir þær að hafa gott eftirlit með útlánum sínum. 

Flokkunarkerfi útlána sem er sett upp í kafla 4 nær til þeirra tveggja þátta sem reglur 

Basel II um vandræðaútlán ná yfir, þ.e. að lántaki sé ólíklegur til að greiða 

skuldbindingar sínar að fullu eða sé í yfir 90 daga vanskilum. Kafli þrjú bendir á helstu 

aðvörunarljós útlána samkvæmt Basel II reglunum sem ná yfir fyrri skilgreininguna á 

vandræðaútláni eða að lánastofnun telji að lántaki sé ólíklegur til að greiða 

skuldbindingar sínar að fullu. Mikilvægar upplýsingar er að finna í ársreikningum félaga 

og spila þeir því stórt hlutverk í flokkunarkerfi útlána fyrir félög og er helsta kennitalan í 

ásreikningnum nettó skuldir á móti EBITDA. Félög hafa aftur á móti oft á tíðum 

kennitölur sem eru mjög góðar og aðrar sem eru slæmar sem gerir kennitölugreiningar 

erfiðari og er því mikilvægt að horfa á fleiri en eina kennitölu.  

Flokkunarkerfi út frá væntu tapi eins og sýnt er í töflum 20 til 22 getur gefið mjög 

góða mynd af stöðu lántaka. Til þess að hægt sé að nýta það þurfa upplýsingakerfi 

lánastofnunar að vera mjög góð til að gefa ekki ranga mynd af útlánum lántaka. Helstu 

vandamálin eru að gögnin sem mynda útreikninga á væntu tapi eru ekki nægjanlega góð 

eins og til dæmis tryggingarstaða lántaka eða lánshæfismat er ekki nógu nákvæmt. Til 

staðar þarf að vera öflugt lánshæfismatskerfi og möguleiki á útreikningum á tapi við 

vanskil (LGD) til að hægt sé að reikna út vænt tap. 

Upplýsingakerfi lánastofnunar er helsta ógn flokkunarkerfis útlána þar sem 

upplýsingar úr til dæmis ársreikningi félags mega ekki vera of gamlar og tryggingarstaða 

lántaka verður að vera rétt skráð í upplýsingakerfi lánastofnunar. Ef tryggingar fyrir 

útlán eru ekki rétt skráðar getur það myndað tap ef lánastofnun þarf að ganga á 

tryggingar útláns sem eru ef til vill ekki til staðar þegar á reynir. 

Fimm flokka flokkunarkerfi er mest notað í heiminum og staðfesta kannanir 

Alþjóðabankans og Stephan Barisitz það. Af þeirri ástæðu er notast við fimm flokka í því 

flokkunarkerfi sem sett er upp í kafla 4.1. Notast er við útlánaaðferð frekar en 

lántakaaðferð vegna mismunandi trygginga og veðhlutfalls útlána. Ef eitt eða fleiri útlán 

lántaka lenda hins vegar í verri flokk en á athugunarlista geta önnur útlán ekki fengið 

betri flokkun en á athugunarlista. 

Helstu niðurstöður flokkunarkerfis útlána út frá útlánasafni Arion banka og 

ársreikningaskrár Creditinfo eru þær að mikil fylgni er á milli vandræðaútlána og félaga 

með háar nettó skuldir á móti EBITDA. Jafnframt er lágt eiginfjárhlutfall félags mikilvægt 

aðvörunarljós í flokkunarkerfi útlána. 

Útlánasafn Arion banka kemur vel út úr uppsettu flokkunarkerfi útlána og eru 

vandræðaútlán 11% eða um 71.252 milljónir kr. af heildarútlánum til viðskiptavina 

bankans. Af vandræðaútlánum er langstærstur hluti af útlánasafninu í vægasta 

vandræðaútlánaflokknum, ófullnægjandi, eða um 82% sem samsvarar 58.182 milljónum 

kr. og er þar stærsti hlutinn vegna útlána til félaga. Félög voru aðallega að falla í vægasta 

vandræðaútlánaflokkinn vegna brota á ársreikningakennitölum. Uppsett flokkunarkerfi 

útlána á að vera strangara en aðrir mælikvarðar á vandræðaútlánum á móti 

heildarútlánasafni til viðskiptavina lánastofnunar. Til að mynda skilgreinir Arion banki 

vandræðaútlán sín þannig að það séu útlán í yfir 90 daga vanskilum og/eða séu með 

niðurfærslu. Uppsett flokkunarkerfi útlána tekur á báðum þessum þáttum en gengur 

lengra í því augnamiði að ná til þeirra lántaka sem eru taldir ólíklegir til að greiða 

skuldbindingar sínar að fullu. 

Með tilkomu nýs tæknistaðals frá EBA yfir vandræðaútlán ætti samanburður á 

vandræðaútlánum milli landa að stórbatna en hins vegar er ennþá vöntun á betri 

skilgreiningu á því hvenær lántaki sé ólíklegur til að greiða útlán sín. Skilgreiningin á því 

að lántaki sé ólíklegur til að greiða útlán sín er mjög víð og lánastofnanir geta verið 

misharðar á skilgreiningu sinni vegna mismunandi túlkunar. 

Viðauki 1 – Fjöldi flokka í flokkunarkerfi útlána hjá aðildarríkjum 
Basel samstarfshópsins 

Land Fjöldi 

Frakkland 3

Þýskaland 4

Ítalía 5

Japan 5

Holland X

Bretland X

Bandaríkin 5

Argentína 5

Ástralía X

Brasilía 9

Síle 5

Kína 5

Tékkland 5

Hong Kong 5

Indland 4

Suður-Kórea 5

Mexikó 7

Rússland 4

Sádí-Arabía X

Singapúr 5

Suður Afríka 5

Spánn 6

Myntbandalag Vestur-Afríku 3  

Viðauki 2 – Fjöldi flokka í flokkunarkerfi útlána samkvæmt 
könnun Alþjóðabankans árið 2012 

Land Flokkar Land Flokkar Land Flokkar

ANGOLA 7 HONG KONG 5 PAKISTAN 4

ARGENTINA 6 HUNGARY 5 PALESTINIAN TERRITORY X

ARMENIA 5 ICELAND 3 PANAMA 5

AUSTRALIA X INDIA 4 PARAGUAY 6

AUSTRIA 4 INDONESIA 5 PERU 5

BAHRAIN X IRAQ X PHILIPPINES X

BANGLADESH 6 IRELAND X POLAND X

BELARUS 5 ISLE OF MAN X PORTUGAL X

BELGIUM X ISRAEL 6 PUERTO RICO 4

BELIZE 6 ITALY 6 QATAR 5

BENIN X JAMAICA 5 ROMANIA 5

BHUTAN 5 JERSEY 4 RUSSIAN FEDERATION 5

BOSNIA AND HERZEGOVINA 5 JORDAN 4 SAMOA 4

BOTSWANA 5 KAZAKHSTAN X SENEGAL X

BRAZIL 9 KENYA 5 SERBIA 5

BULGARIA 4 KOREA, REPUBLIC OF 5 SEYCHELLES 5

BURKINA FASO X KOSOVO 5 SIERRA LEONE 2

BURUNDI 5 KUWAIT 4 SLOVAKIA X

CANADA X KYRGYZSTAN 6 SLOVENIA 5

CAYMAN ISLANDS 5 LATVIA X SOUTH AFRICA 4

CHILE 16 LEBANON 5 SPAIN 4

CHINA-PEOPLE'S REP. 5 LESOTHO 5 SRI LANKA 5

COLOMBIA 5 LIECHTENSTEIN X SURINAME 5

COOK ISLANDS 5 LITHUANIA X SWAZILAND 5

COSTA RICA 8 LUXEMBOURG X SWITZERLAND X

CÔTE D'IVOIRE X MACAO 4 SYRIAN ARAB REPUBLIC 6

CROATIA 5 MADAGASCAR 2 TAIWAN 5

CYPRUS X MALAWI 6 TAJIKISTAN 4

DENMARK 5 MALAYSIA 2 TANZANIA, UNITED REPUBLIC OF 5

DOMINICAN REPUBLIC 5 MALDIVES 5 THAILAND 6

ECUADOR 5 MALI X TOGO X

EGYPT 10 MALTA 5 TONGA 5

EL SALVADOR 8 MAURITIUS 3 TRINIDAD AND TOBAGO 6

ESTONIA 5 MEXICO 5 TUNISIA 5

ETHIOPIA 5 MOLDOVA, REPUBLIC OF 5 TURKEY 5

FIJI 5 MONTENEGRO 5 UGANDA 5

FINLAND X MOROCCO 4 UKRAINE 5

FRANCE 3 MOZAMBIQUE X UNITED ARAB EMIRATES 5

GAMBIA 5 MYANMAR X UNITED KINGDOM X

GERMANY 4 NAMIBIA 5 UNITED STATES 5

GHANA 5 NEPAL 4 URUGUAY 5

GIBRALTAR X NETHERLANDS X VANUATU 4

GREECE 3 NEW ZEALAND X VENEZUELA, BOLIVARIAN REPUBLIC OF 4

GUATEMALA 5 NICARAGUA 5 VIRGIN ISLANDS, BRITISH X

GUERNSEY 5 NIGER X YEMEN 5

GUINEA-BISSAU X NIGERIA 4 ZIMBABWE 5

GUYANA 5 NORWAY X

HONDURAS 5 OMAN 5  

Viðauki 3 – Ýmsar ársreikningatölur fyrir HB Granda og 
Samkaup  

Reikningsár EBITDA Ársniðurstaða Skammtímaskuldir Vaxtaberandi skuldir Eignir Alls Eigið fé

2004 1.585 603 3.293 15.992 26.715 9.059

2005 430 547 2.826 16.646 29.293 10.156

2006 1.242 -1.980 5.744 18.659 29.959 8.133

2007 1.724 1.867 3.516 14.491 27.548 9.654

2008 3.104 2.725 9.891 25.976 50.300 21.070

2009 3.835 2.347 13.322 24.518 51.936 23.894

2010 4.598 1.204 5.294 20.347 46.708 21.398

2011 7.239 5.930 5.183 18.070 51.288 27.432

2012 4.527 2.523 6.948 14.751 51.762 28.220

2013 6.593 5.613 9.585 11.985 53.297 31.786

Reikningsár EBITDA Ársniðurstaða Skammtímaskuldir Vaxtaberandi skuldir Eignir Alls Eigið fé

2004 491 282 1.059 1.127 3.333 4.829

2005 233 38 1.193 1.118 3.489 4.779

2006 436 125 1.472 1.196 3.859 4.030

2007 710 299 2.001 1.429 4.641 5.173

2008 706 156 1.832 1.441 4.591 1.602

2009 896 324 2.461 1.512 6.012 1.704

2010 820 337 2.298 1.650 6.002 1.408

2011 575 138 2.786 1.539 6.378 1.815

2012 871 341 2.849 1.636 6.297 2.247

2013 708 296 3.336 1.630 7.056 3.693

Samkaup

HB Grandi

Viðauki 4 – Atvinnugreinaskipting 

Atvinnugrein

Einstaklingar

Fasteignaviðskipti og byggingastarfsemi 41100 - 43990

Fiskveiðar og -vinnsla 3111 - 3220

10201 - 10209

Fjármála- og tryggingastarfsemi 64110 - 66300

70100

Heildsala og smásala 45110 - 47990

55101 - 56300

Iðnaður, orkuiðnaður og framleiðsla 5100 - 10130

10310 - 39000

Landbúnaður og skógrækt 1110 - 2400

Opinberir aðilar 84110 - 88990

Samgöngur 49100 - 53200

Upplýsingatækni og fjarskipti 58110 - 63990

Þjónusta 69100 - 69200

70210 - 82990

90010 - 99999

ISAT

Viðauki 5 – Dreifing ársreikninga eftir ártali 

Reikningsár

Fjöldi 

ársreikninga

% Fjöldi 

ársreikninga

2004 18.666 7,7%

2005 20.559 8,5%

2006 22.885 9,4%

2007 25.053 10,3%

2008 25.321 10,4%

2009 26.834 11,0%

2010 26.810 11,0%

2011 27.244 11,2%

2012 27.382 11,3%

2013 22.302 9,2%

Samtals 243.056 100%  

Viðauki 6 – Rekstrarreikningur án uppgefinna rekstrartekna 

Viðauki 7 – Skráning á vanskilaskrá Creditinfo 

Viðauki 8 – Flokkunarkerfi á útlánasafni Arion banka 

Flokkur

Heildsala 

og smásala %

Fjármála- og 

tryggingastarfsemi %

Iðnaður, orkuiðnaður 

og framleiðsla %

Upplýsingatækni 

og fjarskipti %

Í skilum án erfiðleika 14.792 27% 25.057 90% 8.943 35% 19.130 82%

Á athugunarlista 31.938 58% 1.147 4% 12.211 48% 3.329 14%

Ófullnægjandi 8.250 15% 1.623 6% 4.026 16% 851 4%

Endurgreiðslur óvissar 38 0% 0 0% 73 0% 0 0%

Tapsútlán 20 0% 16 0% 0 0% 0 0%

Flokkur Þjónusta % Opinberir aðilar % Samgöngur %

Landbúnaður og 

skógrækt %

Í skilum án erfiðleika 4.964 27% 2.423 31% 3.084 53% 1.898 33%

Á athugunarlista 2.077 11% 3.057 39% 1.520 26% 1.004 17%

Ófullnægjandi 11.017 61% 1.356 17% 1.223 21% 2.915 50%

Endurgreiðslur óvissar 56 0% 935 12% 0 0% 10 0%

Tapsútlán 17 0% 0 0% 0 0% 0 0%  

 


